Служба святых царственных мученик
Акафист Святому Благоверному Царю и Великомученику Николаю второму.
Акафист покаянный жён, погубивших младенцев во утробе своей
Канон за болящего
Канон Святому Духу
КАНОН ПОКАЯННЫЙ КО ГОСПОДУ НАШЕМУ ИИСУСУ ХРИСТУ
Молитва по соглашению
Молитва от обольщения Господу Иисусу Христу
Молитва от чародейства
Молитва от наветов вражиих
Молитва преследуемаго человеками святителя Игнатия Брянчанинова
Плач грешника
Покаянная молитва
Молитва о чадах
Молитва родителей за детей о. Иоанна (Крестьянкина)
Молитва Пресвятой Богородице
Молитва Пресвятой Богородице перед Ея иконою, именуемой “Спорительница хлебов” (Об урожае)
Моление матери о больных детях
Молитва против голода
Молитва о даровании дара мудрости
Молитва от недуга и скорби после каждой главы Евангелия
Молитва о прекращении ссоры
Молитва на брань блуда
Молитва святым семи отрокам на немощного и неспящего (от бессоницы)
Молитва на всякую немощь


Месяца иулия в 4-й день

Служба святых царственных мученик:

царя Николая, царицы

Александры, царевича Алексия, царевен Ольги, Татианы, Марии,

Анастасии от безбожныя власти избиенных

На велицей вечерни

Блажен муж: 1-й антифон. На Господи, воззвах: стихиры на 8, глас 2.

Подобен: Егда от Древа:

Егда на царство Российское венчашеся, помазанниче Николае, / тогда усердно молился еси: / Владыко и Господи мой, / настави мя в деле, на неже послал мя еси, / да будет со мною премудрость Твоя, / да разумею, что есть угодно пред очима Твоима / и в день Суда Твоего не постыдно воздам Тебе слово. / Темже не о славе земной попечение имел еси, / но паче о славе Небесней.

Егда на святей Руси / тяжкаго испытания время наста, / тогда ты, страстотерпче святый Николае, / молился еси о спасении ея, / и се, явися икона Заступницы Державныя, / яко зн(мение приятия власти / на пречистеи руце Царицы и Владычицы. / Темже Россия, / аще и властию безбожных угнет(на бысть, / предстательством Девы Богородицы / и молитвами твоими сохранися.

Егда мнози беззаконницы и вожди людстии / восхотеша востати на веру, царя и отечество, / тогда ты, богомудре страстотерпче Николае, / болезновал еси о народе твоем / и Каинова братоубийства в державе своей избегнута хотя, / власть земную, славу и почесть оставил еси, / все упование возлагая на Бога. / Темже ныне, предстоя Престолу Царя Царствующих / молися о державе Российстей / и спасении душ наших.

Егда наста гонение, / заточение и поношение, / тогда твердую веру, / надежду на Бога и чистейшую любовь, / терпение же и всепрощение показасте, / святии царственнии страстотерпцы, / творяще кротко молитвы за враги. / Велие на земли благочестие ваше, / велия на Небесех слава ваша.

Ины стихиры, глас 6. Подобен: Все отложше:

Все упование на Бога возложивше, / святии царственнии страстотерпцы, / образ терпения и страдания / всей земли Российстей явистеся. / Вы бо, молящеся о мучителех, / клевету, узы и изгнание, / глумление, насмеяние и оболгание, / убиение и телес поругание / мужественне претерпели есте. / Сего ради вас присно прославляем.

Все благочестие твое во Христе бысть, / святая мученице царице Александре Российская, / прешла бо еси от Лютеровы веры к Православию, / егоже воснрияла еси всем сердцем твоим, / возлюбивши молитву, / храм Божий vi святых отец учения, / и, яко мати добронравная, / во благочестии возрастила еси чада твоя, / и тыя уготовала еси в непорочную жертву за Христа. / Сего ради гя присно прославляем.

Плод благосл(вен / молитв Саровскаго чудотворца / и чаемый наследник царственных родителей быв, / надежда, слава и упование России / в радость людем православным явился еси, / святый царевичу Алексие. / Божиим же промышлением / многия скорби и недуги / измлада безропотно терпел еси / и, яко агнец непорочный, / убиение от злочестивых приял еси, / ныне же ликуеши, яко наследник Царствия Небеснаго. / Сего ради тя присно ублажаем.

Дщери царевы, / святыя мученицы девы, / истинныя невесты Христовы, / Ольго, Татиано, Марие и Анастасие. / Вы, яко мудрыя евангельския девы, / елей милосердия / в душах присно хранящыя, / страждущим, нищим и болящим / усердно послужили есте / и, за гонящыя вас / даже до смерти Господа молящыя, / в чертозех Жениха Небеснаго вселилися есте. / Сего ради вас присно ублажаем.

Слава, глас 6:

Союзом любве Христовы связуеми, / седмочисленнии царственнии страстотерпцы, / поношения и убиения не убоявшеся, / первии, яко новомученицы, / за Русь святую от безбожных пострадаете / и образ исповедничества и ревности по Бозе / верным людем показасте. / Темже, Земли Русския / покровителие неусыпаемии явлыиеся, / Триединаго Бога непрестанно молите / о спасении отечества нашего / и всех с любовию вас почитающих. И ныне, глас тойже: Кто Тебе не ублажит:

Вход. Прокимен дне. И чтения три. Премудрости Соломоновы чтение (глава 3, 1–9).

Праведных души в руце Божией, / и не прикоснется их мука. / Непщевани быша во очесех безумных умрети, / и вменися озлобление исход их. / И еже от нас шествие — сокрушение, / они же суть в мире. / Ибо пред лицем человеческим аще и муку приимут, / упование их безсмертия исполнено. / И вмале наказани бывше, / великими благодетельствовани будут, / яко Бог искуси я и обрете их достойны Себе. / Яко злато в горниле, искуси их, / и, яко всеплодие жертвенное, прият я. / И во время посещения их возсияют / и, яко искры по стеблию, потекут. / Судят языком и обладают людьми, / и воцарится Господь в них во веки. / Надеющийся Нань разумеют истину / и вернии в любви пребудут Ему, яко благодать и милость в преподобных Его / и посещение во избранных Его.

Царств третиих чтение

(глава 8, 22–25, 33–34, 46–49, 57–58 и глава 9, 3–5): Ста Соломон пред лицем олтаря Господня, / пред всем собором Израилевым и воздвиже руце свои на небо, и рече: / Господи, Боже Израилев, несть якоже Ты Бог на Небеси гор( и на земли низу, / храняй завет и милость рабу Твоему, / ходящему пред Тобою всем сердцем своим, / яже сохранил еси рабу Твоему Давиду, отцу моему, / ибо глаголал еси усты Твоими и рукама Твоима совершил еси, якоже день сей. / И ныне, Господи, Боже Израилев, / сохрани рабу Твоему Давиду, отцу моему, яже рекл еси ему, глаголя: / не оскудеет муж от лица Моего, седяй на престоле Израилеве, / токмо аще сохранят чада твоя пути своя, еже ходити предо Мною, / якоже ходил еси предо Мною. / И услышиши молитву раба Твоего и люд(й Твоих Израиля, / о нихже помолятся на месте сем, / и Ты услышиши на месте обиталища Твоего на Небеси, / и сотвориши и помилуеши. / Елика аще согрешит кийждо ко искреннему своему, / и аще приимет на него клятву, еже кляти его, / и приидет, и исповесть пред лицем олтаря Твоего в храме сем. / И Ты услышиши от Небесе, и сотвориши суд людем Твоим Израилю, / осудити беззаконнаго, дати путь его на главу его, и оправдити праведнаго, / дати ему по правде его, / егда падут людие Твои Израиль пред враги, яко согрешат Ти, / и обратятся к Тебе, и исповедятся имени Твоему, / и помолятся и возглаголют молитву к Тебе в храме сем. / И Ты услышиши с Небесе, и милостив будеши о согрешениих люд(й Своих Израиля, / и возвратиши я в землю, юже дал еси отцем их, яко согрешат Ти, / яко несть человек, иже не согрешит, / и разгневаешися на ня, и предаси я пред враги, / и попленят их пленящии в землю далече, или близ, / и обратят сердца своя в земли, аможе преселишася, / и обратятся, и помолятся Тебе в земли преселения своего, глаголюще: / согрешихом, беззаконновахом, неправдовахом. / И обратятся к Тебе всем сердцем своим и всею душею своею в земли враг своих, / аможе превел еси их, / и помолятся к Тебе по пути земли своея, юже дал еси отцем их, / и ко граду, егоже избрал еси, / и ко храму, егоже создах имени Твоему. / И услышиши от Небесе, от готоваго жилища Твоего, молитву их и моление их, / и сотвориши оправдание им, / да будет Господь Бог наш с нами, якоже бе со отцы нашими, / да не оставит нас, ниже да отвратит нас, преклонити сердца наша к Нему, / еже ходити во всех путех Его / и хранити вся заповеди Его и повеления Его и оправдания Его, / яже заповеда отцем нашим. / И рече к нему Господь: / услышах глас молитвы твоея и моления твоего, / имже молился еси предо Мною, / сотворих ти по всей молитве твоей, / и освятих храм сей, егоже создал еси, / еже положите Имя Мое тамо во веки, / и будут очи Мои ту и сердце Мое во вся дни. / И ты, аще пойдеши предо Мною, / якоже ходи Давид, отец твой, в преподобии сердца и в правоте, / и еже творити по всем, яже заповедах ему, / и повеления Моя и заповеди Моя сохраниши, / и возставлю престол царствия твоего во Израили во веки, / якоже глаголах к Давиду, отцу твоему, глаголя: / не оскудеет ти муж властелин во Израили.

Пророчества Исаиина чтение (глава 61, 1-3, 10-11 и глава 62, 1-5):

Дух Господень на мне, Егоже ради помаза мя, / благовестити нищым посла мя, / изцелити сокрушенныя сердцем, проповедати пленником отпущение и слепым прозрение, / нарещи лето Господне приятно и день воздаяния, / утешити вся плачущыя, / дати плачущим Сиона славу вместо пепела, / помазание веселия плачущим, украшение славы вместо духа уныния, / и нарекутся родове правды, насаждение Господне во славу. / Да возрадуется душа моя о Господе, / облече бо мя в ризу спасения и одеждею веселия одея мя, / яко жениху возложи на мя венец, и яко невесту украси мя красотою. / И яко земля растящая цвет свой, и яко вертоград семена своя прозябает, / тако возрастит Господь правду и веселие пред всеми языки. / Сиона ради не умолчу и Иерусалима ради не попущу, / дондеже изыдет, яко свет, правда моя, / и спасение мое, яко светило, разжжется. / И узрят языцы правду Твою, и царие славу Твою, / и прозовут Тя именем новым, имже Господь наименует е. / И будеши венец доброты в руце Господни / и диадима царствия в руце Бога твоего, / и не прозовешися ктому оставлен, и земля твоя ктому не наречется пуста, / тебе бо прозовется воля моя, и земля твоя вселенная, / яко благоволи Господь в тебе, и земля твоя вкупе населится. / И якоже живяй юноша с девою, тако поживут сынове твои с тобою / и будет якоже радуется жених о невесте, / тако возрадуется Господь о тебе.

На литии стихиры, глас 4:

Не прикасайтеся помазанным Моим, / глаголет Господь Вседержитель. / Богопротивницы же Боговенчаннаго царя убиша / и не наследоваша землю благих, / но улучиша смерть безконечную. / Ты же, святый мучениче Николае, / помазанниче Божий, / моли прилежно о нас, / да наел еду им с тобою Царство Небесное.

Совети Божий / не суть, яко совети человечестии, / глаголет Господь Вседержитель, / оваго бо смиряет, оваго же возносит, / оваго же мертвит и оваго живит, / возставляет от земли убога, / и престол славы дает ему. / Сего ради призре Господь / на смирение возлюбленнаго помазанника Своего Николая / и жива в Небесных обителех содела Его, / яко да молится о спасении людей своих.

Слава, глас 6:

Егда прииде година лютая / и область темная объят землю Российскую, / тогда явишася избиеннии за слово Божие. / Ты же, царю мучениче, / яко начаток "страстотерпцев новых, / с боголюбивою царицею, / царственными чады и верными слуги твоими / любовию взывал еси: / приидите, принесем себе Богу в жертву живую / и тако веру Православную свидетельствуим, / да Царствия Небеснаго сподобимся.

И ныне, Богородичен:

Богородице, Ты еси Лоза истинная, / возрастившая нам Плод живота, / Тебе молимся, / молися, Владычице, / с новомученики и царственными страстотерпцы, / помиловати души наша.

На стиховне стихиры, глас 5.

Подобен: Радуйся

Радуйся, царю Николае, / помазанниче Божий, / Российския державы хранителю / и веры Православныя благочестивый ревнителю, / о мире всего мира попечителю, / заблуждших истинный вразумителю, / скорбящих, алчущих и страждущих ут(шителю, / молитвенниче о всех теплейший, / ныне к тебе прибегаем, / Божий угодниче и жертво всеусердная, / моли спастися душам нашим.

Стих: Вознесох избраннаго / от людей Моих. Радуйся, царю Николае, / Богом от рождества на мучение вольное посвященный, / и, якоже Иов многострадальный, / праведность во страдании явивый, / ныне же с Небесным Царем царствуяй, / молися о державе Российстей / и спасении душ наших.

Стих: Елеем святым Моим / помазах его.

Радуйся, страстотерпче Николае, / слава и красота Российских царей и князей, / якоже святии страстотерпцы и мученицы, / Борис, Глеб и Андрей, / от ближних твоих предан быв, / убиение от клятвопреступников безбожных приял еси, / ныне же м(лишися о прощении врагов твоих, / и спасении душ наших.

Слава, глас 8:

Подобен: О, преславнаго чудесе:

Мучениче царю Николае, / от юности Царя Славы возлюбил еси, / да Ему до смерти последуеши, / якоже Церковь проповедует: / слава Христа Бога, — / Крест и Воскресение. / Ныне же славу небесную от Христа приемый, / приими и ныне земное прославление / и моли спастися душам нашим.

И ныне, глас и подобен тойже:

О, преславнаго чудесе! / Небесе и земли Царица / от святых сродников наших умоляемая / до ныне Землю Русскую покрывает, / и лика Своего изображении милостивно обогащает. / О, Владычице Державная! / Не престани и на будущее время / во утверждение на Руси Православия, / милости и чудеса изливати до века. Аминь.

Тропарь, глас 4:

Днесь, благовернии людие, св(тло почтим / седмерицу честную царственных страстотерпец / Христову едину домашнюю церковь, / Николая и Александру, / Алексия, Ольгу, Татиану, Марию и Анастасию. / Тии бо, уз и страданий многоразличных не убоявшеся, / от богоборных смерть и поругание телес прияша / и дерзновение ко Господу в молитве улучиша. / Сего ради к ним с любовию возопиим: / о, святии страстотерпцы, / гласу покаяния и стенанию народа нашего вонмите, / землю Российскую в любви к Православию утвердите, / от междоусобныя брани сохраните, / мир мирови у Бога испросите / и душам нашим велию милость.

На утрени

На Бог Господь: тропарь мученикам дважды. Слава, и ныне, Богородичен: Еже от века утаенное:

По 1 -м стихословии седален, глас 8.

Подобен: Повеленное тайно:

Попечение имел еси о вере Православней, боговенчанный царю Николае, / от апостол Церкви нашей пред(нней, / разумея ей быти Российстей земли утверждением.

Слава, и ныне, Богородичен:

В поношении и обдержании языков есмы, / вси бо преогорчихом Сына Твоего и Той посети ны прещением Своим, / но умоли, Дево Пречистая, от Тебе Рождшагося, / аще не до конца прогневался есть, / да простит и помилует страну Российскую. По 2-м стихословии седален, глас 8.

Подобен: Премудрости:

Егда богоборцы мучителие заточиша тя с царицею, чады и верными слуги твоими, / тогда взывал еси псаломски: / помяни, Господи, Давида и всю кротость его. / И послан бысть тебе, царю Николае, кроткому и смиренному сердцем, венец мученический, / яко же святым Борису, Глебу и Андрею. / Моли спастися душам нашим.

Слава, и ныне, Богородичен:

Востани, Владычице Державная, и облечется Русь Святая в крепость свою / и вода желчная от полыни будет нам, яко мед, / да напитаемся тесн(тами, яже от Зиждителя суть, и восхвалим державу Твою.

Величание:

Величаем Вас, святии царственнии страстотерпцы, и чтим честная страдания Ваша, яже за Христа претерпели ест(.

Избранный псалом:

Бог нам прибежище...

По полиелеи седален, глас 3:

Днесь царственнии страстотерпцы Российстии / предстоят Царю царствующих и Господу Господствующих / и с Державною Владычицею непрестанно молят Бога: / спаси, Господи, люди Твоя /

и благослови достояние Твое, / страну нашу Российскую помилуй. / Милостиве Вседержителю, / во веки веков. Аминь.

Слава, и ныне, Богородичен, глас тойже:

Вострубим трубою песней, воспоим согласно Царице Богородице: / радуйся, Заступнице Усердная, / благоволением Твоим отечество наше от лет древних покрывающая / и благодать тому источающая. / Темже, Тобою хв(лящеся, глаголем: / Твои бо есмы раби, да не постыдимся.

Степенна, 1-й антифон 4-го гласа. Прокимен, глас 4: Пролияша кровь их, яко воду. Стих: Вменихомся, яко овцы заколения. Всякое дыхание: Евангелие от Матфея, зачало 36.

Слава: Молитвами царственных страстотерпец, Милостиве, очисти: И ныне: Молитвами Богородицы:

По 50-м псалме стихира, глас 6:

Страстотерпче Христов, / царю Николае, / по- имени твоему житие твое. / Сего ради врази твои / не возмогоша сокрыти славу твою. / Кроток бысть и молчалив во страданиих твоих, / прося не мстити за себе. / Житие твое оклевет(но бысть, / кончина же твоя с мученики святыми славна. / Моли о душах наших.

Канон царственных мученик, глас 6. Песнь 1

Ирмос: Волною морскою / Скрывшаго древле гонителя мучителя / под землею скрыша спасенных отроцы, / но мы, яко отроковицы, / Господеви поим, славно бо прославися.

Припев: Святии царственнии страстотерпцы, молите Бога о нас.

Венченосче Николае, вкупе с мученическими лики, царицею, чады и слуги, / предстояще у Престола Христова, / просвещение нам даруйте, озаряющее душ наших омрачение и нечувствие, / яко да восхвалим радостно вашу блаженную память.

Ныне проречение Саровскаго старца, яко прославльшаго мя прославит Бог, исполнися, / прослави бо Церковь Русская царственнаго страстотерпца. / Темже вкупе с Преподобным молится, во еже стяжати нам благодать Святаго Духа.

Сердце царево в руце Божией, глаголет Господь. / Ты же, яко истинный помазанниче и слуго Господень, благоговейне рекл еси: / не токмо жизнь моя, но и пути страны Российския в руце Господней суть.

Богородичен: Ты еси крепость наша, / Ты еси похвала и радование, / Предстательница Непобедимая и Покров державный страны Российския, Пресвятая Богородице, / с царственными страстотерпцы и новомученики моли спасти рабы Твоя.

Песнь 3

Ирмос: Тебе на водах, / Повесившаго / всю землю неодержимо, / тварь видевши, на лобнем висима, / ужасом многим содрагашеся, / несть свят, / разве Тебе, Господи, взывающи.

Поругание и разорение земли своея от безбожных видя, благочестивый царю, / плакася из глубины сердечныя, яко пророк Иеремия, горце стеняше и моляся за люди согрешившыя: / Милостиве Господи, не остави их, оставльших мя.

На земли (лкал и жаждал еси правды Божией, / за нюже душу кротце положил еси, праведне Николае, / обаче в Горнем Царствии насытился еси, / идеже пребываеши во веки.

Врачевания и чудеса т(чите, святии страстотерпцы, людем, верою к вам притекающим, / темже печаль нашу на радость преложите молитвами вашими.

Богородичен: Прибежище, Вышший Покров Тя имамы, Благословенная Мати Божия, / Твоею помощию сохрани и заступи нас, Всепетая.

Седален, глас 4:

Егда мнози от сродник наших отступиша от Бога, / отвратишася Божиих заповедей и восташа на Господа и помазанника Его, / тогда гнев Божий на землю Русскую прииде, / иссяче любы многих, пролияся кровь братии наших, / расточишася люди Российстии по всему лицу земли, / храмы наши поруганию предашася, / глади, нашествия иноплеменник постигоша ны и быхом в посмеяние языков. / Мы же, разумеюще сие, с сокрушением сердца в покаянии зовем: / прости и помилуй нас, Господи, по велицей милости Твоей, / очисти беззакония наша / и подаждь страждущей стране Российстей предстательством царственных страстотерпец прощение грехов, мир и велию милость.

Слава, и ныне, Богородичен:

Умоли, Милосердая Мати Света, Сына Твоего и Бога нашего, / о еже возставити державу нашу православную, / сохранити ю в мире и благоденствии, / избавити ны от междоусобныя брани, / укрепити Святую Церковь и оградити ю от неверия, раскола и ересей.

Песнь 4

Ирмос: На Кресте Твое божественное истощание / провидя Аввакум, ужасся, вопияше: / Ты сильных пресекл еси державу, Блаже, / приобщался сущим во аде, яко Всесилен.

Нищетою духовною обогатился еси, святе Николае, / и сотвори тя Господь достойна не токмо земнаго, но и Небеснаго Царствия.

Скорбию обдержим бысть, венценосче Николае, / зря ослепление народа твоего, / отрекшагося от Царя Небеснаго, такожде же и земнаго.

Мужественне возложив упование на Бога в многострадальном
земном служении твоем, якоже Иов иногда, / сторицею воздаяние
приял еси на Небесех, / идеже ныне наслаждаешися, царственный
мучениче.

Богородичен; Милосердия двери отверзи нам, Благословенная Богородице, / да избавимся от бед и озлобления нашего. / Во еже пети Тебе непрестанно: / Ты еси спасение рода христианекаго.

Песнь 5

Ирмос: Богоявления Твоего, Христе, / к нам милостивно бывшаго, / Исайя, свет видев невечерний, / из нощи утреневав, взываше: / воскреснут мертвии и востанут сущий во гробех, / и вси земнороднии возрадуются.

Миротворец явился еси, царю Николае святый, неся мир миру, / спасая и защищая тысящи во отечестве твоем и в иных стран(х, / сего ради сыном Божиим, по слову Господню, нареклся еси.

Изгнание, поношение, гонение, и всяк глагол ложный, на вы реченный, / претерпесте, святии царственнии мученицы. / Радуйтеся убо и веселитеся, яко мзду вашу на Небеси приясте.

Служителие беззакония тайнаго, / венец терновный сплетше, возложиша на тя, царственная главо, / обаче дерзостная дела их погибоша яве

Богородичен: В тину грехов впали есмы / и люте потопи ны буря прегрешений. / Но, яко рождшая Спаса, Владычице, призри на ны, рабы Твоя, / и избави от страстей душетленных.

Песнь 6

Ирмос: Ят бысть, / но не удержан / в персех китовых Иона, / Твой бо образ нося, / страдавшаго и погребению давшагося, / яко от чертога, от зверя изыде; / приглашаше же кустодии, / хранящии суетная и ложная, / милость сию оставили есте.

Всем православным заступник был еси, Богоизбранный Нржолае, / народом Словенским защиту благую являяй и яко брат брату помогаяй.

О, сыне верный Святыя Церкве! / Ты ревнитель прославления святых явился еси, / храмов созидатель, святых обителей благоукраситель, / Святыя Земли и Горы Афонския благотворитель, / просвещения православнаго попечитель и монашества покровитель.

В житии вашем и в делех любве образ христианом бысте, Боговенчаннии царие Николае и Александре, / полагаете бо во главу угла Камень — Христа, Бога нашего.

Богородичен: К Тебе прибегаем, Царице Державней, верных Покрове, / на Тя надежду возлагаем спасения нашего, / Пресвятая Владычице Богородице, не презри нас.

Кондак, глас 8:

Избраннии Царем царствующих и Господем господствующих / от рода царей Российских, / благовернии мученицы, / муки душевныя и смерть телесную за Христа приимшии, / и венцы небесными увенчавшийся, / к вам, яко покровителем нашим милостивым, / с любовию благодарне вопием: / радуйтеся, царственнии страстотерпцы, / за Русь Святую пред Богом усерднии молитвенницы.

Икос:

Славою и богатством благочестия сияющий, / багряницею многоценною и венцем укр(шеннии, / милостию и правдою в житии просиявший, / веру, надежду и любовь к Богу до конца явили есте. / К вам, яко покровителем нашим милостивым, / с любовию благодарне вопием: / радуйтеся, царственнии страстотерпцы, / за Русь Святую пред Богом усерднии молитвенницы.

Песнь 7

Ирмос: Неизреченное чудо, / в пещи Избавивый преподобныя отроки из пламене / во гробе мертв бездыханен полагается, / во спасение нас, поющих: / Избавителю, Боже, благословен еси.

Яко присных ваших, недужных воинов чадолюбне посещаете, царственнии мученицы, и с любовию их утешаете, / места же их упокоения слезами вашими орошаете.

Вы есте образ супружества добродетельнаго и детей воспитания благочестиваго, / святии ц(рие Николае и Александро. / Дом ваш, яко цветник духовный, соделавше, / на Небесех ныне вкупе со чады ликуете.

На высоте славы человеческия пребывая, / о Небесных присно помышлял еси, царю Николае, / аможе устремися душа твоя святая.

Богородичен: Всесвятая Владычице, / оживи ум наш, умерщвленный страстьми многими, / и укрепи ны богоугодная творити, / да величаем Тя яко Заступницу рода христианскаго.

Песнь 8

Ирмос: Ужаснися, бояйся, Небо, / и да подвижатся основания земли, / се бо в мертвецех вменяется в Вышних Живый / и во гроб мал странноприемлется. / Егоже, отроцы, благословите, / священницы, воспойте, / людие, превозносите во вся веки.

Егда угодницы Божий предрекоша вам путь мученический, якоже пророк Агав Павлу, / вы, царственнии страстотерпцы не уклонистеся ни одесную, ни ошуюю, / но мужественне проидосте его, / взирающе на совершителя веры Иисуса Христа.

Во страданиих ваших, страстотерпцы святии, / не отвергостеся Пути, Истины и Живота, Христа Бога нашего, / не устрашистеся богоборцев, / но в терпении шествовасте царским путем в жизнь вечную.

Увы нам, отеческия заветы поправшим, / от обета верности царскому роду, Церковию Святою благословенному, отступлышш, / и тако от пути Божия отлучившимся. / Прости нас, Господи, за вся сия содеянная и помилуй молитвами святых страстотерпец.

Богородичен: Заступницу нашу Тя вемы, Богородице, / непрестанно бо о нас молишися, / во еже покаятися и исправитися нам, Упование и Прибежище душ наших.

Песнь 9

Ирмос: Не рыдай Мене, Мати, / зрящи во гробе, / Егоже во чреве без Семене зачала еси Сына, / востану бо и прославлюся / и вознесу со славою, непрестанно яко Бог, / верою и любовию Тя величающия.

Да воскреснет Русь Святая молитвами царственных страстотерпец и новомученик Твоих, Господи, / и да расточатся вси врази ея вскоре, / и от лица ея да бежат вси ненавидящий ю отныне и до века.

Все упование на Господа возложи державный царь наш. / Такожде и мы со упованием Господу помолимся, / да укрепит Он молитвами Богородицы и царственнаго страстотерпца страну нашу в Православии и спасет души наша.

Яко достойное пение, приимите, святии страстотерпцы, малое моление сие, / и якоже Христос прият вдовицы две лепте, / не возгнушайтеся нас окаянных, страстьми обуреваемых, убогих чтителей и служителей ваших.

Богородичен: Державным Твоим покровом, Чистая, / рабы Твоя сохрани вся невредимы: / Тя бо едину имамы Прибежище в нуждах, утешение в скорбех и Победу во бранех наших.

Светилен:

Невечернему Свету предстояще, страстотерпцы святии царственнии, с мученическими лики, / во испытаниих не оставляйте ны молитвами вашими.

Слава, и ныне, Богородичен:

Рождшая Свет Незаходимый, просвещающий седящих во тьме неведения и прелести, / озари и нас, грешных, светом Сына Твоего.

На хвалитех стихиры на 4, глас 8.

Подобен: О, преславнаго чудесе:

О, преславнаго чудесе! / Святии царственнии страстотерпцы седмочисленнии, / в годину страданий за Христа / сохраниша любовь и верность Ему / друг друга тяготы носяще, / и тако исполняюще закон Его, / сего ради ныне на Небеси царствуют / и дерзновенно молятся / о спасении душ наших.

О, Боговенчанный царю Николае, / славный слуго Святыя Церкве, / хранителю ея и защитителю, / избранный Богом ея покровителю, / Великаго Иустиниана подобниче, / вонми гласу моления нашего, / прости, защити и укрепи / заблудших чад твоих, / да верою и любовию прославим Проелавльшаго тя.

О, преславнаго чудесе! / Святая мученица Александра, / в горцем заточении от богоборцев бывши / и чающи смерти за Христа, / вкупе с четверицею дев мудрых - дщерей своих / се, Жених грядет, глагола. / Уготовим светильники своя, / да внидем в чертог Его / и облецемся вси одеждею славы Его.

О, благоверный царевичу Алексие, / во смирении сердца ты глаголал еси: / внегда мне царствовати, / да не обрящутся нищий и убозии. / Темже егда крестным путем жития твоего / и мученическою твоею кончиною / в Царство Небесное возшел еси, / идеже имаши дерзновение велие / молитися о всех, требующих твоея помощи.

Слава, глас тойже:

О, святая седмерица царственных страстотерпец, / Христова похвале и славо! / Соизволением Отца Безначальнаго, / совершением Сына Единороднаго / и содействием Святаго Духа / мученицы за веру показастеся / и Царствия Божия причастницы соделастеся. / Приимите покаяние наше / и молите Триединаго Бога / страну нашу Российскую / в Православии и единомыслии неколеблему сохранити / и спасти душы наша.

И ныне, глас тойже:

Подобен: О, преславнаго чудесе:

О, преславнаго чудесе! / Небесе и земли Царица / от святых сродников наших умоляемая / до ныне Землю Русскую покрывает, / и лика Своего изображении милостивно обогащает. / О, Владычице Державная! / Не престани и будущее время / во утверждение на Руси Православия, / милости и чудеса изливати до века. Аминь.

На Литургии

Блаженны на 8, песни 3-я и 6-я. Прокимен, глас 7: Господи, силою Твоею возвеселится царь / и о спасении Твоем возрадуется зело. Стих: Желание сердца его дал еси ему / и хотение устну его неси лишил его. Апостол к Римляном, зачало 99. Аллилуйя, глас 1. Стих: Яко царь уповает на Господа и милостию Вышняго не подвижится. Стих: Вознесися, Господи, силою Твоею, воспоем и поем силы Твоя. Евангелие от Иоанна, зачало 52. Причастен: Господи, спаси царя и услыши ны, воньже аще день призовем Тя.

Молитва

О святый страстотерпче царю мучениче Николае! Господь тя избра помазанника Своего, во еже милостивно и право судити людем твоим и хранителем Церкве православныя быти. Сего ради со страхом Божиим царское служение и о душах попечение совершал еси. Господь же, испытуя тя, яко Иова Многострадальнаго, попусти ти поношения, скорби горькия, измену, предательство, ближних отчуждение и в душевных муках земнаго царства оставление. Вся сия ради блага России, яко верный сын ея, претерпев, и, яко истинный раб Христов, мученическую кончину приемь, Небеснаго Царства достигл еси, идеже наслаждаешися вышния славы у Престола всех Царя, купно со святою супружницею твоею царицею Александрою и царственными чады Алексием, Ольгою, Татианою, Мариею и Анастасиею.

Ныне, имея дерзновение велие у Христа Царя, моли, да простит Господь грех отступления народа нашего и подаст грехов прощение и на всякую добродетель наставит нас, да стяжим смирение, кротость и любовь, и сподобимся Небеснаго Царствия, идеже купно с тобою и всеми святыми новомученики и исповедники Российскими прославим Отца и Сына и Святаго Духа, ныне, и присно, и во веки веков. Аминь.

Акафист Святому Благоверному Царю и Великомученику Николаю второму.

Кондак 1

Избранный от рождения страстотерпче и Христовой любве воплощение, воспеваем ти похвальная, яко паче всего Отечество свое возлюбившему; ты же, яко имеяй дерзновение ко Господу, просвети омраченные умы и сердца наша, да зовем ти:

Радуйся, Николае, боговенчанный Царю и великий страстотерпче!

Икос 1

Ангелов Творец посла тя Земли Российстей, яко ангела незлобия и вразумления к народу твоему, тя бо избра по образу Сына Своего единороднаго в жертву искупления за грехи людския. Мы же, дивящеся таковому о тебе помышлению Вседержителя, покаянно зовем ти:

Радуйся, Христу уподобление!

Радуйся, жертво всесожжения!

Радуйся, российских царей украшение!

Радуйся, незлобия и всепрощения образ подавый!

Радуйся, обидимых неложное упование!

Радуйся, веры нерушимое основание!

Радуйся, Николае, боговенчанный Царю и великий страстотерпче!

Кондак 2

Видящи Всеблагая Богомати во уделе Своем страну нашу мерзостию растления оскверняему, избра тя от рождения, яко чистящаго, Руси во очищение, да вси надгробное рыдание тебе творим песнь: Аллилуиа!

Икос 2

Разум предвечный предуведе тя ко спасению и житию твоему прообразование Иова многострадальнаго, рождение твое и память праведника сочетовая. Мы же, грехи и беззакония наша поминающе, с трепетом сердечным и сокрушением душевным вопием ти сице:

Радуйся, хулы и напасти от народа твоего претерпевый!

Радуйся, веру до конца сохранивый!

Радуйся, образе кротости!

Радуйся, светильниче правды!

Радуйся, блюстителю богопочтения!

Радуйся, правило смирения!

Радуйся, Николае, боговенчанный Царю и великий страстотерпче!

Кондак 3

Сила Вышняго осени тя, боговенчанне Николае, лжемудрствующу западу вразумление противоратное предложившаго, да мир Богу вопиет: Аллилуиа!

Икос 3

Имея тщание о вразумлении заблудших поревновал еси, благоверный Царю, храмов созиданию, мощей святых угодников Божиих прославлению, просвещения христианскаго насаждению и обездоленных от насилия ограждению, да мир христианский со умилением вопиет ти таковая:

Радуйся, святителя Николая на земли соимените!

Радуйся, преподобнаго Серафима на небеси сомолитвениче!

Радуйся, православия насадителю!

Радуйся, света Христова носителю!

Радуйся, терпения христианскаго учителю!

Радуйся, православным христианом заступннче!

Радуйся, Николае, боговенчанный Царю и великий страстотерпче!

Кондак 4

Бури безумия и злоречия не убоялся еси, страстотерпче Николае, егда согласие со враги на пагубу Отечества отвергл еси, злохуления, заточение и умерщвление претерпев, вопия Богу Вседержителю: Аллилуиа!

Икос 4

Слыша державы Российския нестроение и видя Христиан разорение, молился еси не престая, да спасет Всеблагая Мати Царица Богородица Русь православную, сего ради вопием ти:

Радуйся, молитвы кадило благовонное!

Радуйся, лампадо веры неугасимая!

Радуйся, буйствующих кротостию вразумление!

Радуйся, неутешных в скорбех утешение

Радуйся, небесных рачителю!

Радуйся, правды ревнителю!

Радуйся, Николае, боговенчанный Царю и великий страстотерпче!

Кондак 5

Боготечная звезда россияном в разсеянии сущим явился еси, Царю Николае, о имени твоем во едино их собирая и путь Христов к возрождению Земли россистей показуя, да поют ангели песнь о кающихся грешницех: Аллилуиа!

Икос 5

Видя, яко кротость и смирение твое ничтоже успевают, но паче молва есть, все упование на Пречистую возложил еси и в руце Вседержителя всего себе предал еси, да и безумныя вразумить во еже пети тебе:

Радуйся, гордыни победителю!

Радуйся, венца небеснаго носителю!

Радуйся, немощных стено необоримая!

Радуйся, гордых вразумителю!

Радуйся, к людем своим любы преизобильная!

Радуйся, за Русскую землю жертво умильная!

Радуйся, Николае, боговенчанный Царю и великий страстотерпче!

Кондак 6

Проповедают концы вселенныя славу твою, во всю землю изыде слово твое, яко несть тоя жертвы юже не принесл бых за благо Отечества своего, научая тем люди твоя благодарственно пети Богу: Аллилуиа!

Икос 6

Возсиял еси паче солнца Земли российстей, Царю Николае, православному народу заступление даже до смерти явивый, да вси к тебе прибегающе, ко Христу обращаются. Сего ради воспеваем ти таковая:

Радуйся, свете, от востока изшедый!

Радуйся, образе царем православным!

Радуйся, правды сияние неистощимое!

Радуйся, кротости светило незаходимое!

Радуйся, грешников отчее вразумление!

Радуйся, праведников усердное прославление!

Радуйся, Николае, боговенчанный Царю и великий страстотерпче!

Кондак 7

Хотяй веру православную на земли утвердити, подвигнул еси все царство твое на заступление обидимыя страны сербския, да вси вопиют Богу: Аллилуиа!

Икос 7

Новаго тя Ноя, строителя спасения народу российскому яви Господь, да вся труды твоя поминающе, непрестанно воспеваем ти сицевая:

Радуйся, российскаго корабля водителю!

Радуйся, славян в бедах утешителю!

Радуйся, сербстей стране заступление!

Радуйся, россиян окормление!

Радуйся, миролюбия возвестителю!

Радуйся, христианских добродетелей насадителю!

Радуйся, Николае, боговенчанный Царю и великий страстотерпче!

Кондак 8

Странное чудо видим на тебе, Николае, десницею Всевышняго многажды спасаемом, со чады же и сродники яко овча на заколение ведомом и мученическим венцем венчаемом, да Богу Промыслителю всяческих вопием: Аллилуиа!

Икос 8

Весь всем христианом заступник явился еси, богоизбранне Николае, сугубое заступление народом славянским показуеши, на похвалу подвизая пети тебе:

Радуйся, защито обидимых!

Радуйся, вразумление обидящих!

Радуйся, скорбных прибежище!

Радуйся, гонимых заступниче!

Радуйся, в житии твоем миротворче!

Радуйся, по убиении твоем христианом поборниче!

Радуйся, Николае, боговенчанный Царю и великий страстотерпче!

Кондак 9

Всяческими чудесы являше Господь благоволение Свое российским людем, дондеже не преогорчиша Господа зело, но тобою к покаянию призываеми и в селения праведных приводими, купно поем Богу: Аллилуиа!

Икос 9

Ветии многовещании, яко рыбы безгласныя, не возмогут возрещи высоту твоего терпения, мы же глубину падения нашего созерцающе, в сокрушении духа взываем:

Радуйся, верносте христиан непоколебимая!

Радуйся, гордыни сокрушение!

Радуйся, безумных умудрение!

Радуйся, образ вернымь в житии и мученичестей кончине давый!

Радуйся, за грехи земли своея пострадавый!

Радуйся, Николае, боговенчанный Царю и великий страстотерпче!

Кондак 10

Спастися хотяй всем человеком, иже на крови мученников своих церковь основавый сердцеведец Христос, положи тя, страстотерпче Николае, во основание новыя храмины державы Российския, да вси в ней сущия вопиют Богу: Аллилуиа!

Икос 10

Стена еси всем к тебе с верою прибегающим и необоримое ограждение миру православному научая вся верныя славити тя сице:

Радуйся, на земли небесных явление!

Радуйся, оскудевающих добродетельми восполнение!

Радуйся, заре в Земли российстей возсиявшая!

Радуйся, реко, вся пределы ея напитавшая!

Радуйся, смиренномудрия учителю!

Радуйся, веры и любве насадителю!

Радуйся, Николае, боговенчанный Царю и великий страстотерпче!

Кондак 11

Пение Пресвятой Троице даже до смерти принося, течение скончал и веру соблюл еси, еюже вся православныя христианы подвизаеши пети: Аллилуиа!

Икос 11

Светодатель послан быв земли нашей, яко агнец непорочный полагаешися во искупление грех наших, да вси непрестанно тя славим:

Радуйся, боголюбезная жертво!

Радуйся, любвеобилие неистощимое!

Радуйся, верности Христовы похвало!

Радуйся, веяние духа незримое!

Радуйся, зерцало премудрости!

Радуйся, ненадеющихся надеждо!

Радуйся, Николае, боговенчанный Царю и великий страстотерпче!

Кондак 12

Божественная благодать немощная врачующи, предуведе тя, яко врачевство неистощимое владомым твоим, вопиющим Богу: Аллилуиа!

Икос 12

Поюще страдания твоя, страстотерпче Николае, покланяемся терпению твоему, яко силе всемощныя Троицы явльшейся на тебе, да вси согласно вопием:

Радуйся, возлюбленное чадо Христово!

Радуйся, непорочная чада твоя и верныя слуги ко Христу приведый!

Радуйся, царице праведною и мученицею быти пособствавый!

Радуйся, народ твой истине наставивый!

Радуйся, Отечества чести не посрамивый!

Радуйся, Царство Небесное стяжавый!

Радуйся, Николае, боговенчанный Царю и великий страстотерпче!

Кондак 13

О пречудный и преславный страстотерпче Николае, призри на царство твое земное и люди твоя, всякаго бо ответа о гресех наших недоумеем, и умоли Вседержителя, да не внидет в суд с нами, но сподобит ны непрестанно воспевати: Аллилуиа!

(сей кондак глаголи трижды)
Икос 1

Ангелов Творец посла тя Земли Российстей, яко ангела незлобия и вразумления к народу твоему, тя бо избра по образу Сына Своего единороднаго в жертву искупления за грехи людския. Мы же, дивящеся таковому о тебе помышлению Вседержителя, покаянно зовем ти:

Радуйся, Христу уподобление!

Радуйся, жертво всесожжения!

Радуйся, российских царей украшение!

Радуйся, незлобия и всепрощения образ подавый!

Радуйся, обидимых неложное упование!

Радуйся, веры нерушимое основание!

Радуйся, Николае, боговенчанный Царю и великий страстотерпче!

Кондак 1

Избранный от рождения страстотерпче и Христовой любве воплощение, воспеваем ти похвальная, яко паче всего Отечество свое возлюбившему; ты же, яко имеяй дерзновение ко Господу, просвети омраченные умы и сердца наша, да зовем ти:

Радуйся, Николае, боговенчанный Царю и великий страстотерпче!

Молитва Святому Царю мученику Николаю.

О, святый страстотерпче Царю мучениче Николае, помазанника Своего тя Господь избра, во еже милостивно и право судити людем твоим и Хранителем царства православнаго быти. Царское служение сие и о душах попечение со страхом Божиим совершал еси. Испытуя же тя, яко злато в горниле, скорби горькия Господь ти попусти, якоже Иову Многострадальному, последи же престола царскаго лишение и мученическую смерть посла ти. Вся сия кротко претерпевый, яко истинный раб Христов, наслаждаешися ныне вышния славы у Престола всех Царя, купно со святыми мученики: святою царицею Александрою, святым отроком царевичем Алексием, святыми царевнами: Ольгою, Татианою, Мариею и Анастасиею и с верными слуги твоими, таже со святою мученицею княгинею Елисаветою и со всеми царственными мученики и святою мученицею Варварою. Но яко имея дерзновение велие у Христа Царя, Егоже ради вси пострадаша, моли с ними, да отпустить Господь грех народа, не возбранившаго убение твое, Царя и Помазанника Божия, да избавит Господь страждущую страну Российскую от лютых безбожник, за грехи наша и отступление от Бога попущенных, и возставит Престол православных Царей, нам же подаст грехов прощение, и на всякую добродетель наставит нас, да стяжим смирение, кротость и любовь, яже сии мученицы явиша, да сподобимся Небеснаго Царствия, идеже купно с тобою и всеми святыми новомученики и исповедники российскими прославим. Отца и Сына и Святаго Духа, ныне и присно и во веки веков. Аминь.

Акафист покаянный жён, погубивших младенцев во утробе своей
Кондак 1
Агнче Божий, вземляй грехи мира, услыши стенание мое и скорби сердца моего вонми, возьми мое тяжкое бремя греховное, понесший немощи наша, приими в покаянии припадающую к Тебе, молящуюся из глубины души взывающую: Господи мой, Господи, радосте моя, помилуй мя, падшую.

Икос 1
Боже и Господи! Твое бо есть творение, но увы мне, в рай содеянный Адамов грех живет во мне и в телеси, и яко раба усердно работаю ему всегда, ныне же молю Тя: помилуй мя, Творче мира горняго; помилуй мя, Создателю естества дольняго; помилуй мя, Владыко сил Небесных; помилуй мя, Управителю тварей телесных; помилуй мя, Промыслителю всяческих; помилуй мя, слезы мои о гресех моих к Тебе приносящую; Господи мой, Господи, радосте моя, помилуй мя, падшую.

Кондак 2
Владыко всемилостивый, како столь гнусная грешница смею приступити к Тебе с молитвою моею, преступившая заповедь Твою, яже ты заповедал мне чрез Моисея пророка твоего: не убий; аз же убийца есмь, и увы, жесточайшая во сто крат, змеиного нрава, кий хотя на малое время дает чадам своим увидеть свет, последиже пожирает, аз же, окаянная, немилосердо лишила чад своих не токмо чувственнаго, но наипаче и истиннаго Света, Господа нашего Иисуса Христа, чрез Таинство Крещения озаряющаго; и ради временнаго телеснаго покоя избегая многочадства, еще во чреве своем убившая. А посему аз, омраченная сими и многими без числа грехами, надеюсь токмо на милость благоутробия Твоего, и со дерзновением зову Ти: Аллилуиа.

Икос 2
Глаголы жизни твои презреша, Господи, и по воле сердца моего ходиша, от самой юности моея даже до сего дня, ныне же в покаянии зову ти, Всещедре Спасе мой: помилуй мя, в беззакониих зачатую; помилуй мя, во гресех рожденную; помилуй мя, заповеди Твоя не сохранившую; помилуй мя, благодати Твоея лишившуюся; помилуй мя, о спасении своем не радеющую; помилуй мя, в сети страстей улучившую; Господи мой, Господи, радосте моя, помилуй мя, падшую.

Кондак 3
Добро и красно есть еже жити братии вкупе и друг друга любити, якоже заповедал еси нам, Спасе наш, яко гневающийся на брата своего, убийца есть, аз же гневом своим превзошла всех от века рожденных, наипаче же убийц, коих жертвы были различных причин, жизней и возрастов во времени, аз же, окаянная, лишила жизни тех, кои еще токмо получили время на жизнь от Тебя, Подателя жизни для их существования, но я в безумии моем безжалостно отымала ее еще во утробе моей, без страха Божия отвергая волю Твою и благословенный Тобою дар чадородия. Я своевольно вырывала из творческих рук Твоих невинных чад моих и перед глазами Твоими не стыдясь убивала их. Но судьбы их в деснице Твоей, Господи, а грех мой предо мною есть выну. Тебе Единому каюсь, и молю Тя, Блаже, на путь покаяния стопы мои направи, да со всеми покаявшимися грешниками вспою Тебе: Аллилуиа.

Икос 3
Едине ведый человеческою немощь, веси вся грехопадения моя, грехи юности моея не помяни, и от тайных моих очисти мя, зовущую Тебе: помилуй мя, великую грешницу; помилуй мя, закона Божию преступницу; помилуй мя, завета твоего нарушительницу; помилуй мя, яко Тебе, Владыце моему злом мзду воздавшую; помилуй мя, в покаянии к Тебе во единодесятый час пришедшую; помилуй мя, окаянную детоубийцу; Господи мой, Господи, радосте моя, помилуй мя, падшую.

Кондак 4
Жизни подателю, Царю небесный, прииди и вселися в мя, грехами оскверненную и очисти мя от всякия скверны, и спаси, Блаже, душу мою, да зову Тебе спасаемая: Аллилуиа.

Икос 4
Заблудших, яко овча погибшее, взыщи мя, рабу Твою, Боже мой, удалившуюся от заповеди твоих в непроходимую дебрь страстей и своеволий, спаси мя, недостойную, тепле тебе стенящи, молящуюся и вопиющую: помилуй мя, своевольными грехами отягченную; помилуй мя, страстьми омраченную; помилуй мя, гордостию восхищенную; помилуй мя, завистию снедаемую; помилуй мя, неправдою исполненную; помилуй мя, не хотящий смерти грешника; помилуй мя, убийцу своих чад нарочитую; Господи мой, Господи, радосте моя, помилуй мя, падшую.

Кондак 5
Идеже хощеши, Всемогущий Боже мой, там и побеждается естества чин, победи во мне живущее, греховное естество мое, и силы его, влекущие меня ко греху, яко Ты еси Творец всяческих и Создатель естества, Божественною благодатию Твоею дух прав обнови во утробе моей, не отвержи мене от лица Твоего, и Духа Твоего Святаго не отыми от мене, и сотри достойно налагаемую на душу мою смертную печать детоубийцы, наложенную правосудием Твоим по шестой заповеди закона Твоего "не убий" и возстанови вновь грехами моими расторгнутый Твой вечный завет к нам, Господи, и возврати мои прежние добродетели, через грех погибшие, да невозбранно воспою Тебе: Аллилуиа.

Икос 5
Кто согрешил когда-либо, яко согрешила я, окаянная, коего греха не соделала, коего зла не вообразила в душе моей, но с раскаянным сердцем и со слезами прихожу к Тебе, Всещедре Господи, вопиюще: помилуй мя, неверную рабу Твою; помилуй мя, во гресех окамененную; помилуй мя, ближняго ненавидящую; помилуй мя, словом и делом обидящую; помилуй мя, душею и телом скверную; помилуй мя, совестию сожженную; помилуй мя, детоубийцу, Ироду подобную; Господи мой, Господи, радосте моя, помилуй мя, падшую.

Кондак 6
Лучами благодати Твоея, Господи, просвети одеяние души моея, Светодавче, и спаси мя, да, радуяся, воспою Тебе: Аллилуиа.

Икос 6
Многое множество моих, Христе, прегрешений и яко ночь мрачное все житие мое, но не отчаявшаяся в милосердии Твоем, Спасе мой, яко Давид, вопию Ти: помилуй мя, в лености все житие иждившую; помилуй мя, о молитве за грехи нерадеющую; помилуй мя, неблагодарную за Твои благие внушения о покаянии; помилуй мя, закона Твоего не чтившую и заповеди не сохранившую; помилуй мя, яко мир и что в мире возлюбившую; помилуй мя, в суете мирской дни века моего иждившую; помилуй мя, яко подражая законам века сего и гнушаясь благословенным Тобою чадородием, детоубийство совершившую; Господи мой, Господи, радосте моя, помилуй мя, падшую.

Кондак 7
На небо очи мои возвожу к Тебе, Слове Божий, но бренно естество мое долу влечет мя, Спасе мой. О, Создателю неба и земли и всего, яже в них! Возстави мя к горнему яже ми мыслити и деяти, да всегда победно сердцем и усты воспою Ти: Аллилуиа.

Икос 7
Око имам лукавоеи всякия нечистоты исполненное, прелестию мира сего выну прельщаюся, тем же молю Тя, Всеблаже, отврати очи мои еже не видети ми суеты, да молебно зову Ти: помилуй мя, жаждущую верно Тебе послужити; помилуй мя, желающую поклонитися Тебе в духе и истине; помилуй мя, слезы покаяния моего яко жертву за грехи моя к Тебе приносящую; помилуй мя, прощение за убийство чад моих у Тебе просящую; помилуй мя, избавления от страстей моих от Тебе ожидающую; помилуй мя, зельно плачущую о тяжких и смертных моих согрешениях; помилуй мя, убийцу повинную суду Божескому и человеческому; Господи мой, Господи, радосте моя, помилуй мя, падшую.

Кондак 8
Пощади мя, Господи, Спасе мой, пришедший в мир грешныя спасти, от нихже гнуснее всех я, но молю Тя, Всемилостиве Боже мой, приклонися на милость благоутробия Твоего, услыши сердечныя воздыхания моя, приими источники слез моих, теплыя душевныя молитвы, душе Спасе мой, да воспою Тебе: Аллилуиа.

Икос 8
Разбойнические злые помыслы нападоша на мя, совести моей спящей, увы мне, одежды светлыя, данные мне при крещении моем, за гнусность грехов моих лишилась, оттоле чадоубийство совершила, нага добродетели доселе пребываю, темже вельми стремлюся возвести очеса моя горе, долу поникшия за множество лютых, содеянных пред Тобою, Господи, и тако вопию к Тебе: помилуй мя, смертный грех содеявшую; помилуй мя, доселе во гресех коснеющую; помилуй мя, всякой мерзости преисполненную; помилуй мя, противоестественными пороками запятнанную; помилуй мя, чистоту девства своего не сохранившую; помилуй мя, яко благочестиваго материнства себе лишившую; помилуй мя, из чрева моего чада своя без времени извергшую; Господи мой, Господи, радосте моя, помилуй мя, падшую.

Кондак 9
Слезные ми подаждь Токи, Боже мой, да плачуся грех моих, и тако радуяся, возопию: Аллилуиа.

Икос 9
Тело мое осквернила тайнами мерзскими, душу мою омрачила безместными деянии моими, немощствует тело, немощствует и душа моя. К Тебе, Единому Непамятозлобному, Милосердному Судии и Богу моему припадая, молюся: помилуй мя, убийцу, яко память о судьбе изверженных чад моих приводит мя в трепет и ужас и неизглаголанное удивление: како Милосердие Господи и Судия Праведнейший, терпиши и благотвориши мя, адскую пресельницу, даже до сего дне и часа, всячески ожидая моего покаяния; помилуй мя, неоднократно обещавшую исправиться, и снова возвратившуюся ко грехам, яко пес на свою блевотину; помилуй мя, многое число убийств совершившую; помилуй мя, яко без страха Божия и материнской любви к чадам, но со свирепостью дикаго зверя чад своих растерзавшую; помилуй мя, яко волею своею грехи своя совершившую; помилуй мя, дух мой мерзскими помыслы осквернившую; помилуй мя, яко греховную жизнь свою и по сей день проводящую; Господи мой, Господи, радосте моя, помилуй мя, падшую.

Кондак 10
Уязвилася прелестию мира сего и преклонила колена пред ним, избрав пагубный путь мерзскаго закона его, забыв обещания свои, данные мною при Крещении и совершая одно за другим свои преступления, какие только подсказывал мне мир, я, наконец, достигла самой вершины смертных грехов – чадоубийства, но объятия, Отче, отверзти ми, Боже мой, потщися, доколе на конец жизни моея жертву хвалы принесу Ти, вопия: Аллилуиа.

Икос 10
Хищницы, убийцы, тати и вси нераскаянные грешницы Царствия Божия не наследуют. Аз же всякою неправдою и всякими мерзскими грехами осквернила тело и душу мою, сего ради душевнаго бедствия моего, припадая, зову Ти: помилуй мя, в Новом Завете благодатнаго Царства Твоего рожденную; помилуй мя, в Церкви, созданной Тобою, воцерковленную; помилуй мя, дарами Духа Святаго запечатленную; помилуй мя, Твоим Пречистым Телом и Животворящею Кровию окормленную; помилуй мя, во Христа крещенную, во Христа облеченную; помилуй мя, все сии благодеяния отвергшую и порочную жизнь избравшую; Господи мой, Господи, радосте моя, помилуй мя, падшую.

Кондак 11
Целомудрия дух даруй ми, Господи и Владыко живота моего, зане от самой юности моея лишилась добродетели, всю себя поработила страстем, дух и душу осквернила и тело растлила.
Боже щедрот и милосердия! Не погнушайся очисти мя, столь гнусную грешницу, создание Твое аз есмь, помилуй мя; и очисти мя от всякия скверны плоти и духа и сподоби мя дерзновенно пети Тебе: Аллилуиа.

Икос 11
Чаяния сердца моего, уповающаго на Тя не отрини, Господи, и не посрами мя пред ангелами и человеками на праведном и Страшном Суде Твоем, не осуди мя тогда по делом моим, но по милости Твоея прости вся грехи моя, вопиющей Ти: помилуй мя, сердце нечистое имущую; помилуй мя, демонским пленом пленшуюся; помилуй мя, во гресех рожденную, Крещением омывшуюся и паки, яко свиния в беззаконие впавшую; помилуй мя, язвы грехопадения души моея смрадны имущую; помилуй мя, от тяжких и смертных грехопадений моих в уныние и отчаяние впавшую; помилуй мя, всякий грех соделавшую и всякаго наказания достойную; помилуй мя, Создателю мой, и в покаянии приими мя, падшую; Господи мой, Господи, радосте моя, помилуй мя, падшую.

Кондак 12
Широтою любви Твоея, Боже мой, покрый вся грехи беззакония моего, приемлюще покаяние мое, да в любви к Тебе всегда зову: Аллилуиа.

Икос 12
Юность моя проиде в безумии моем, все житие мое иждившая во гресех, в лености и нерадении к покаянию, но старость моя ужасом смерти неминуемаго Суда Твоего приведе мя к покаянию.
Не отрини мене, Спасителю мой, и во единодесятый час пришедшую в Отчее объятие Твое и в покаянии зовущую: помилуй мя, яко кровь неповинных моих чад вопиет к Тебе, свидетельствуя о моем убийстве их; помилуй мя, Боже мой, естеством Триединый; помилуй мя, Господи, милосердием предивный; помилуй мя, Владыко, о наших согрешениях долготерпеливый; помилуй мя, Царю Святый, немощи исцеляющий; помилуй мя, любвеобильный, и отчаянных грешников любовию Своею согревающий; помилуй мя, Всемогущий, понесший немощи наша; Господи мой, Господи, радосте моя, помилуй мя, падшую.

Кондак 13 (Читается трижды)
Явися имать знамение Сына Человеческаго на Небеси, в день оный страшнаго и втораго пришествия Судии живым и мертвым, Сына Божия Пречестный и Животворящий Крест. Тогда восплачутся вся племена земная. О, Иисусе Христе, Спасителю и Судие наш и всех Царю! даждь ми прежде дне онаго слезы покаяния, да плачуся теплее злых моих и пагубных деяний, имиже душу мою омерзих и твою Пречистую Кровь Завета Твоего горце преобидела! Да тогда же со ангелы, и со всеми святыми и праведными пою Тебе: Аллилуиа.

Икос 1
Боже и Господи! Твое бо есть творение, но увы мне, в рай содеянный Адамов грех живет во мне и в телеси, и яко раба усердно работаю ему всегда, ныне же молю Тя: помилуй мя, Творче мира горняго; помилуй мя, Создателю естества дольняго; помилуй мя, Владыко сил Небесных; помилуй мя, Управителю тварей телесных; помилуй мя, Промыслителю всяческих; помилуй мя, слезы мои о гресех моих к Тебе приносящую; Господи мой, Господи, радосте моя, помилуй мя, падшую.

Кондак 1
Агнче Божий, вземляй грехи мира, услыши стенание мое и скорби сердца моего вонми, возьми мое тяжкое бремя греховное, понесший немощи наша, приими в покаянии припадающую к Тебе, молящуюся из глубины души взывающую: Господи мой, Господи, радосте моя, помилуй мя, падшую.

Молитва 1
О, Владыко, Господи Иисусе Христе, Сыне Божий! Премногия благости Твоея, нас ради человек и нашего ради спасения в плоть оболкийся и распныйся и погребыйся, и Твоею Кровию обновивый растлевшее естество наше, приими мое покаяние во грехах и услыши глаголы моя: согрешила, Господи, на него и перед Тобою, словом, делом, душею и телом, и мыслию ума моего, заповеди Твоя преступила, не послушала повеления Твоего, прогневала Благость Твою, Боже мой, но яко творение Твое есть, не отчаяваюся во спасении, но к безмерному Твоему Благоутробию дерзая прихожу и молюся Тебе: Господи! в покаянии даждь ми сокрушенное сердце и приими мя молящуюся и даждь ми мысль благую, даждь ми помысл исповедания грехов моих, даждь ми слезы умиления, Господи, даждь ми по благодати Твоея положити начало благое. Помилуй мя, Боже, помилуй мя, падшую, и помяни мя, грешную рабу Твою во Царствии Твоем, ныне и присно и во веки веков. Аминь.

Молитва 2
О Боже, премилосерднейший Христе Иисусе, Искупителю грешных, ради спасения рода человеческаго Ты оставил еси, Всемилостиве, преславная Небеса и вселился еси во юдоль сию плачевную и многогрешную, Ты принял еси на Божественная рамена Твоя наша немощи, и понесл еси наша болезни; Ты, о Страдальче Святый, язвлен был за грехи наша и мучим за беззакония наша, а посему и мы к Тебе, Человеколюбче, возносим наши смиренныя мольбы: приими их, о Преблагий Господи, и снизойди к немощам нашим и грехов наших не помяни, и гневное намерение отмстить за грехи наша отврати от нас.
Кровию Твоею Всечестною обновивый падшее естество наше, обнови, Господи Иисусе Христе, Спасителю наш, и нас, во тли грехов сущих, и утеши сердца наша радостию всепрощения Твоего. С воплем и безмерными слезами раскаяния припадаем к стопам Твоего Божественного милосердия: очисти нас всех, Боже наш, Божественною благодатию Твоею от всех неправд, беззаконий жития нашего. Да во святыни Твоего Человеколюбия восхвалим всесвятое имя Твое, со Отцем, и Преблагим, и Животворящим Духом, ныне и присно, и во веки веков. Аминь.

Молитвы ко Пресвятей Владычице Богородице
Милосердия двери отверзи нам Благословенная Богородице, надеющиеся на тя, да не погибнем, но да избавимся Тобою от бед Ты бо еси спасение рода христианскаго. 
Радуйся, Едина Пречистая Мати Единаго Создателя, Господа, Бога и Спаса нашего, Иисуса Христа! Буди ми Ходатаица в день страшнаго испытания, егда предстану престолу нелицемернаго Судии, яко да огненнаго прещения муки избавлюся молитвами Твоими, Едина Благословенная. (Поклоны, отпуст).
Пресвятая Богородице, спаси нас!

Молитва верующей матери к Милосердному Господу о сознательно загубленных душах во утробе своей
Помяни, Человеколюбче Господи, души отшедших рабов Твоих младенцев, кои в утробе православных матерей умерли нечаянно от случайных действий или от трудного рождения, или от некоей неосторожности, или сознательно загубленных и потому не принявших Святого Крещения.
Окрести их, Господи, в море щедрот Твоих и спаси неизреченною Твоею Благодатию, а меня, грешную (имя), совершившую убийство младенца в утробе моей, прости и не лиши Твоего милосердия. Аминь
Боже, Милостив буди мне, грешной. (Земной поклон).
Господи, помилуй чад моих, умерших в утробе моей, за веру и слёзы мои, ради милосердия Твоего, Господи, не лиши их Света Твоего Божественного.

Канон за болящего
Став пред святыми иконами, со смирением сердца и сокрушенным помыслом сотвори обычные поклоны с молитвами:
Боже, милостив буди мне грешному (поклон).
Боже, очисти грехи моя, и помилуй мя (поклон).
Создавый мя, Господи, помилуй (поклон).
Без числа согреших, Господи, прости мя (поклон).
Владычице моя, Пресвятая Богородица, спаси мя грешного (поклон).
Ангеле, хранитело мой святый, от всякаго зла сохрани мя (поклон).
Святый (апостоле, или мучениче, или преподобне отче, имярек) моли Бога о мне (поклон).
По сем глаголи начало:
Молитвами святых отец наших, Господи Иисусе Христе, Боже наш, помилуй нас. Аминь.
Слава Тебе, Боже наш, слава Тебе, Царю Небесный: 
Трисвятое по Отче наш (вместо "яко Твое есть царство": без священника нужно читать: "Молитвами святых отец наших"). 
Господи, помилуй (12). 
Слава и ныне: 
Приидите поклонимся (трижды). 
Псалом 50: 
Помилуй мя, Боже: 
Верую во единого Бога Отца: 

По семь Канон:
Канон за болящего
Глас 3-й.
Песнь 1
Ирмос. Пресекаемое море жезлом древле, Израиль пройде яко по пустыни, и крестообразно яве, предуготовляет стези. Сего ради поем во хвалении чудному Богу нашему, яко прославися.

Запев. Милостиве Господи, услыши молитву раб Своих, молящихся Тебе.

В день печали нашедшия на ны к Тебе, Христе Спасе, припадающе, твоя милости просим, облегчи болезнь раба Твоего, изреки нам, яко сотнику: "иди, се здрав есть отрок твой".

Милостиве Господи, услыши молитву раб Своих, молящихся Тебе.

Мольбы и моления с воздыханием к Тебе, вопием Свое Божий: помилуй нас. Воздвигни со одра лежащаго, яко раслабленнаго словом: "возьми одр твой, глаголя отпущаются ти греси твои".

Слава: Твоего, Христе, образа подобию поклоняющиеся, верою целуем, и болящему здравия просим, подражающе кровоточивый, яже подольце риз Ти коснуся исцеление недуга приять.

И ныне: Пречистая Госпоже Богородице, всем известная помощница, не презри нас к Тебе припадающих моли яко блага Своего Сына и Бога нашего, дати здравие болящему, да Тя с нами прославляет.

Песнь 3
Ирмос. Иже от несущих вся приведый, словом созидаемая, совершаемая духом Вседержителю Вышний: в любви Твоей утверди мене.

Иже от тяжких болезней на земли повержен к Тебе Христе, с нами вопиет, подаждь здравие телеси его, яко же Езекии плакавшемуся к тебе.

Призри, Господи, на наше смирение, и не помяни беззаконий наших, но веры ради болящего, яко прокаженнаго словом исцели ему болезнь, да Твое, Христе, славится имя.

Слава: Церковь, юже еси освятил, на ту Христе не даждь поношения, но воздвигни невидимо в недузе на одре лежащаго, в нейже Тя молят, да не рекут невернии, где есть Бог их.

И ныне: К Твоему пречистому, Богородице, Образу руце воздеюще вопием, услыши раб Твоих молитву и спаси в болезни лежащаго, да от болезни востав, воздаст обеты, яже в печали глаголаша уста его.

Седалень, глас 8. 
На одре греховном слежаща мя, и страстьми уязвлена, якоже воздвиг Петрову тещу и спас разслабленнаго носима со одром, тако и ныне посети, Милостиве, болящаго, понесый недуги рода нашего, Тебе единаго свемы терпелива и милосердна, милостива врача душам и телесем, Христа Бога нашего, наводяща недуги и паки исцеляюща, подавающа прощение кающимся о согрешениих единаго милосердаго и милостиваго. 

Слава гл. 2: Аз грешный плачуся на одре своем слежа, прощение ми подаждь, Христе Боже, и от болезни воздвигни мя, яже есм от юности грехи сотворил, избыти ми молитвами Богородицы сих даруй.

И ныне: Умилосердися и спаси мя воздвигни мя от одра болезненнаго, мощь бо моя во мне изнеможе и весь нечаянием одержим есмь, Мати Божия Пречистая, исцели недугующа, Ты бо еси помощница христианом.

Песнь 4
Ирмос. Положил еси к нам твердую любовь Господи: Единородного бо Твоего Сына за ны на смерть дал еси Темже ти зовем благодаряще: слава силе твоей, Господи.

Уж отчаянна лютым недугом и к смерти приближавшася, возвати, Христе, на живо и даждь плачущимся утеху, да вси прославляем Твоя святыя чудеса.

К Тебе, творче, каемся своих грех, яко не хощеши смерти грешничи, оживи, оздрави болящаго, да воставь послужит Ти, исповедая с нами Твою благость.

Слава: Слезы Манасиины, Ниневитян покаяние, Давидово исповедание приим, вскоре спасл еси: и наши молитвы ныне приими, даждь здравие болящему, о нему же Ти молим.

И ныне: Подаждь нам Твою милость Госпоже, всегда на Тя надеющимся, испроси здравие болящему, врачебнии Твои руце с Предтечею, Богородице, ко Господу Богу простирающи.

Песнь 5
Ирмос. На земли невидимый явился еси, и человеком волею сожил еси непостижимый, и к Тебе утренююще, воспеваем Тя, человеколюбче.

Дщерь Иаирову уже умершу, яко Бог оживил еси, и ныне возведи, Христе Боже, от врат смертных болящаго, Ты бо еси путь и живит всем.

Сына вдовича оживил, Спасе, и тоя слезы преложив на радость, спаси от недуга тлеющаго раба си, да и наша скорбь и болезнь на радость прейдет.

Слава: Огненную болезнь тещи Петрове прикосновением Твоим исцелив, и ныне востави болящаго раба Твоего, да востав, яко Иона, послужит Ти.

И ныне: Скорбнии, смирении, грешнии, не имеющии дерзновения, к Тебе Пречистая Богомати вопием, умоли Сына своего Христа, дати болящему здравие телеси.

Песнь 6
Ирмос. Бездна последняя грехов обыде мя, и исчезает дух мой, но прострый, Владыко, высокую Твою мышцу, яко Петра мя Управителю, спаси.

Бездну милосердия и милости имея, Христе Боже, внуши моления раб Твоих. Ты бо еси Петром Тавифу воскресив, Ты и ныне в болезни лежащаго воздвигни, послушав церковных молитвенник.

Врачу душам и телесем нашим, понесый недуги всего мира, Христе, Енея Петром исцеливый, Ты и ныне болящаго исцели, Святых Апостол молитвами.

Слава: Преложи, Христе, на радость рыдание о недужнем скорбящих, да Твою получивше милость, внидут в дом Твой, со обетными дарами, славяща тя в Троице единаго Бога.

И ныне: Приидите, о друзи, поклонимся молящеся о болящем Божии Матери, Та бо имеет власть недужная исцеляти, со безмездникома вкупе духовным невидимо помазающе маслом.

Кондак по шестой песни, глас 3.
Душу мою, Господи, во грехах всяческих, и безместными деяньми люте разслабленну, воздвигни божественным си человеколюбием, якоже и разслабленнаго воздвигл еси древле, да зову Ти спасаем: щедрый Христе, даждь ми исцеление.

Ирмос: Иже руки Своея горстию содержай концы, Иисусе Боже, Иже Отцу собезначальный, и Духу Святому совладычествуя всяко плотию, явился еси, недуги исцеляя, и страсти очистил еси, слепца просветил еси, и раслабленнаго словом Божественным совоставил еси, сего право ходяща сотворив и одр повелел еси на раму взяти. Тем же вси с ним воспеваем и поем: щедрый Христе, даждь ми исцеление.

Песнь 7
Ирмос. Прежде образу златому, персидскому чтилищу, отроцы не поклонишася, трие поюще посреде пещи: отцев Боже, благословен еси.

О Кресте пресвятый Христов, честное древо животное, тобою смерть погибе и мертвии воскресоша, и ныне больнаго исцели и оживи, якоже при Елене умершую девицу.

Долгую и лютую болезнь Иовлю на гноищи и в червех того молящася, словом исцелил еси, Господи. И ныне же в церкви о болящем молим Тя, яко благ исцели невидимо молитвами Святых Твоих.

Слава: Вси свемы, яко умрети нам есть, Тебе Богу тако изволившу, но на мало время Милостиве, здравия просим болящему, премени от смерти на жизнь даждь скорбящим утеху.

И ныне: Пособствуй и помогай нашему сиротству, Богородице, Ты бо веси время и час, когда умолити Сына Твоего и Бога нашего, дати болящему здравие и прощение от всех грех.

Песнь 8
Ирмос. Служити живому Богу, в Вавилоне отроцы претерпевше, о мусикийских органах нерадиша, и посредь пламени стояще боголепную песнь воспеваху, глаголюще: благословите вся дела Господня Господа.

Здрава покажи, Владыко, болящаго раба Твоего, и скоро исцели, милостиве Христе Боже, и еще смерти не предаждь судней да Ти покаяние воздаст. Сам бо рекл еси: не хощу смерти грешничи.

Господи милостиве, твоя преславная чудеса и до нас ныне достигнут: бесы прожени, недуги погуби, раны исцели, болезни уврачуй, и потворы и чародеяния и всякие язи избави ны.

Слава: Запретивый, Христе, морским ветром, и страх ученик на радость преложивый, и ныне запрети тяжким болезнем, труждающим раба Твоего, да вси возвеселимся, хваляще Тя во веки.

И ныне: Избави, Богородице, от обышедших ны печалей, различных недуг, отравы же и чародейства, и бесовского мечтания и от урока злых человек и напрасныя смерти, молимся.

Песнь 9
Ирмос. На синайстей горе виде Тя в купине Моисей, неопально огнь Божества заченшую во чреви; Даниил же Тя виде гору несекомую, жезл прозябший, Исаия взываше, от корене Давидова.

Источниче жизни, подателю Христе милости, не отврати лица Твоего от нас, облегчи болезнь утружденному болезнею, и воздвигни яко Оаддеем Авгаря, да присно Тебе славить, со Отцем и Святым Духом.

Евангельскому верующе часу, Твоего ищем обета, Христе: просите, рекл еси бо, и дастся вам. Тем ныне предстояще молим Тя, возстави со одра здрава лютым повержена недугом, да тя с нами вкупе величает.

Слава: Мучимый недугом, внутрь невидимыми ранами, Тебе, Христе, с нами вопиет, не нам Господи, не нас ради, вси бо есмы исполнены грехов, но Матерьними и Предтечевыми молитвами даждь исцеление болящему, да Тя вси возвеличим.

И ныне: Божия, Мати Пречистая, со всеми Святыми призываем Тя: со Ангелы и Архангелы, со пророки и патриархи, со Апостолом, с преподобными, праведными молися Христу Богу нашему, дати здравие болящему, дя тя вси величаем.

Молитва
Боже сильный милостию, строяй вся на спасение роду человеческому, посети раба Своего сего (имя), нарицающа имя Христа твоего, исцели его от всякаго недуга плотскаго и отпусти грехи и греховные соблазны, и всяку напасть, и всякое нашествие неприязненно далече сотвори от раба Твоего, и воздвигни от одра греховнаго, и устрой его во святую Твою Церковь здрава душею и телом и делы добрыми славящаго со всеми людьми имя Христа Твоего, яко Тебе славу возсылаем, со безначальным Ти Сыном, и со Святым Духом ныне и присно и во веки веков. Аминь. 

По окончании: 

Достойно есть: 
Слава и ныне: Господи, помилуй (трижды) Благослови: 
Молитвами святых отец наших:

По сем нужно положить обычные отходные поклоны с молитвами:
"Боже, очисти мя грешнаго и помилуй мя!" (Поклон): 
"Создавый мя, Господи, помилуй мя"! (Поклон). 
"Без числа согреших, Господи прости мя!" (Поклон).
"Кресту Твоему поклоняемся, Владыко, и Святое Воскресение Твое славим" (Поклон).
"Достойно есть"... (Поклон) 
"Слава и ныне": "Господи, помилуй"(трижды) "Благослови" 

и отпуст:
Молитвами святых Отец Наших, Господи, Иисусе Христе Боже наш, помилуй нас. Аминь.

Канон Святому Духу
Творение Феофаново, глас 1

 
Песнь 1

Ирмос: 
Горькия работы избавлься Израиль, непроходимое пройде, яко сушу, врага зря потопляема, песнь, яко Благодетелю, поет Богу, чудодеющему мышцею высокою, яко прославися.

Слава Тебе, Боже наш, слава Тебе.

Божественный Душе Святый, Иже всем разделяяй дарования и вся творяй волею, вдохни ми светоносное Твое дарование, яко да славлю Тя, Отцу и Сыну совокупляема.

Слава Тебе, Боже наш, слава Тебе.

Иже небесным силам святостнаго дохновения Твоего благодать даяй, Утешителю, моего смысла, яко Благ, скверну исчистив, святости Твоея покажи исполнена.

Слава Отцу и Сыну и Святому Духу.

Источниче жизни веруемый и струя естественныя благости, Душе Божий Святый, ум мой умерщвленный оживотворив, Твоим действом возстави пети Твое Божество.

И ныне и присно и во веки веков. Аминь.

Богородичен: 
Храм, Дево, бывши Божий, нашествием Духа содетельною силою Его, силу дарующа рождественну, Благодатная, еюже родила еси плотию Слово Безначальное.


Песнь 3

Ирмос: 
Прежде век от Отца рожденному нетленно Сыну и в последняя от Девы воплощенному безсеменно Христу Богу возопиим: вознесый рог наш, Свят еси, Господи.

Слава Тебе, Боже наш, слава Тебе.

Имея по естеству, хотения силу стечну, небесныя премирныя, яко Бог содетельствуя, Дух Святый непрестанно учит вопити: Свят еси, Господи.

Слава Тебе, Боже наш, слава Тебе.

Песньми немолчными облиставшую благодать Духа богоглаголивых апостол в дыхании бурне, согласно славим, со безплотными вопиюще лики: Свят еси, Господи.

Слава Отцу и Сыну и Святому Духу.

Едину власть, и Божество Едино, и силу, Едино начало и Царство Святыя Троицы, мудрствующе поем, в трисвятом гласе вопиюще: Свят еси, Господи.

И ныне и присно и во веки веков. Аминь.

Богородичен: 
Колеснице светоносная и светлое пребывалище, Всечистая, Херувим вышши сущи, Бога бо на руку носившая. Темже Ти вси вопием, Чистая: радуйся, Всеблаженная.


Песнь 4

Ирмос: 
Жезл из корене Иессеова и цвет от него, Христе, от Девы прозябл еси, из горы хвальный, приосененныя чащи, пришел еси, воплощся от Неискусомужныя, Невещественный и Боже, слава силе Твоей, Господи.

Слава Тебе, Боже наш, слава Тебе.

Великая даруяй нам Дух Всесвятый, на апостолы найде, яко Божествен, яко Благ, яко исполняя всяческая, яко боготворя, яко освящая, яко всех Творителен, Владыческий и Самовластен.

Слава Тебе, Боже наш, слава Тебе.

На престоле, Христе, Отеческом сед, низпослал еси учеником Твоим Утешителя, якоже обещался еси, Спасе, яко Бога грядуща: посылая же несопротивна, яко всех Содетеля, из Отца исходяща.

Слава Отцу и Сыну и Святому Духу.

Глаголати языки пророк будущая научи Дух древле Всесвятый: языки же премудрых апостол вещает величия Божия во гласе дыхания бурнейша, ныне существенне спребываяй.

И ныне и присно и во веки веков. Аминь.

Богородичен: 
Врата умнаго Света именуем Тебе, Богомати, имиже вниде к нам Христос, красен явися блистаньми Божества, в плотстем одеянии покровен, невидимь, яко Бог: ныне же по нам видимь.


Песнь 5

Ирмос: 
Бог сый мира, Отец щедрот, великаго Совета Твоего Ангела, мир подавающа, послал еси нам. Тем богоразумия к свету наставльшеся, от нощи утренююще, славословим Тя, Человеколюбче.

Слава Тебе, Боже наш, слава Тебе.

О Душе премудрости и страха Божия, истины, совета и разума, мир подаваяй, вселися в ны, яко да освятившеся Твоим вселением, из нощи утренююще, славословим Тя, Человеколюбче.

Слава Тебе, Боже наш, слава Тебе.

Иже вся содержай и всех сый Господь, Иже тварь соблюдаяй непадаему, подаждь святьбу нам и просвещение, яко да насытившеся Твоего светодательства, из нощи утренююще, славословим Тя, Человеколюбче.

Слава Отцу и Сыну и Святому Духу.

Иже древле закон начертавый Моисею, новаго завета веления, и закон благодати излагает ясно, во апостольских сердцах написав, Божественный Утешитель нашед, яко Человеколюбец.

И ныне и присно и во веки веков. Аминь.

Богородичен: 
Клятву Евину, всех матере, Твоим Рождеством, Дево, упразднила еси, миру благословение возсиявши Христа. Темже, радующеся, усты и разумом Богородицу воистинну Тя исповедающе блажим.


Песнь 6

Ирмос: 
Из утробы Иону младенца изблева морский зверь, якова прият: в Деву же всельшееся Слово и плоть приемшее пройде сохраншее нетленну. Егоже бо не пострада истления, Рождшую сохрани неврежденну.

Слава Тебе, Боже наш, слава Тебе.

Твоим учеником исполняя обещание, Духа, Христе, сим послал еси, действо великих чудес дарующа, и языки огнезрачныя дарствующа, да Твоего познания язык стада исполнят. 

Слава Тебе, Боже наш, слава Тебе.

Прииди к нам, Душе Святый, причастники Твоея содевая святости и света невечерняго, и Божественныя жизни, и благоуханнейшаго раздаяния: Ты бо река Божества, из Отца Сыном происходящий.

Слава Отцу и Сыну и Святому Духу.

Спаси, Утешителю, верно поющих боголепное пришествие Твое, и очисти от всякия скверны, яко Благоутробен, и покажи достойны Твоего осияния, и светом Твоим боговиднейшим сотвори я нескверненна зерцала.

И ныне и присно и во веки веков. Аминь.

Богородичен: 
Весь лик пророческий, от Бога тайнонаучимь, предглагола таинство неизреченнаго и Божественнаго воплощения Бога Слова из Тебе, Дево Мати: Ты бо истиннейший и древний Совет явила еси.

Седален, глас 8. Подобен: Премудрости слова: 
Всесвятый Дух, ныне сошед на апостолы видом огненным, ужасом исполни языков собрания: языки бо глаголющих огненными, Человеколюбче, свою кийждо беседу слышаше. Темже и чудо неверным, яко пиянство, верным же спасительное воистинну познавашеся. Сего ради славим державу Твою, Христе Боже, прегрешений оставления просяще низпослати богатно рабом Твоим.

Слава Тебе, Боже наш, слава Тебе.


Песнь 7

Ирмос: 
Отроцы благочестию совоспитани, злочестиваго веления небрегше, огненнаго прещения не убояшася, но, посреди пламене стояще, пояху: отцев Боже, благословен еси.

Слава Тебе, Боже наш, слава Тебе.

Ныне обетования предложение Христова исполняется: разделения бо языков Духа пришествие показа учеником, облиставшее от Троицы Единаго Пребожественнаго.

Слава Тебе, Боже наш, слава Тебе.

Древле убо разделися согласие языков безсловесное: ныне же ко единому сличеству яве собрашася, самодействующу честному и Божественному Духу, от Троицы Пребожественныя Единому.

Слава Отцу и Сыну и Святому Духу.

Свыше носиму дохновению Святаго Духа, величия Божия преславно вещаху апостоли Христовы, согласно поюще: отцев Боже, благословен еси.

И ныне и присно и во веки веков. Аминь.

Богородичен: 
Образ Твоего рождества трие отроцы в пещи показаша: яко бо пребыша огнем невредими, сохранилася еси чиста, приемши во чреве огнь нестерпимый, отцев Бога благословеннаго.


Песнь 8

Ирмос: 
Чуда преестественнаго росодательная изобрази пещь образ, не бо яже прият палит юныя, яко ниже огнь Божества Девы, в Нюже вниде утробу. Тем, воспевающе, воспоем: да благословит тварь вся Господа и превозносит во вся веки.

Слава Тебе, Боже наш, слава Тебе.

Святый Душе, происходяй от Бога, святость всем подаждь в Тя верующим, Свят бо и подателен человеком святости Ты еси. Тем, воспевающе, воспоем: да благословит тварь всякая Господа и превозносит во вся веки.

Слава Тебе, Боже наш, слава Тебе.

Даеши подательне, яко Благодетель, дар благости, Тебе поющим, Утешителю: благих бо подателен еси и благости пучина. Тем, воспевающе, воспоем: да благословит тварь всякая Господа и превозносит во вся веки. 

Слава Отцу и Сыну и Святому Духу.

Господь Животворящь есть Дух, Самодвижимь, Самовластен, разделяя, якоже хощет, даров раздаяния, Самовладычен, Самоповелителен, Безначален. Тем, воспевающе, воспоим: да благословит тварь всякая Господа и превозносит во вся веки.

И ныне и присно и во веки веков. Аминь.

Богородичен: 
Ко Твоему премножеству благоутробия не дивится, Безначальне Слове? Нас бо ради обнищал еси, богат сый, и во чреве Девы Святыя вселился еси. Тем, воспевающе, воспоим: да благословит тварь всякая Господа и превозносит во вся веки.


Песнь 9

Ирмос: 
Радуйся, девственная похвало, радуйся, Мати Пречистая, Юже вся тварь Божественными песньми величаем.

Слава Тебе, Боже наш, слава Тебе.

Се к нам Утешителя иного низпослал еси, единосущна Тебе, Слове, и Отцу Твоему сопрестольна.

Слава Тебе, Боже наш, слава Тебе.

Спаси от искушения, Утешителю, Бога мудрствующия Тя и словословящия Твое превечное бытие.

Слава Отцу и Сыну и Святому Духу.

Прииди к нам, Утешителю, Твоего утешения исполняяй, славою Твоею неизреченною благословящия.

И ныне и присно и во веки веков. Аминь.

Богородичен: 
Невесто Божия Всенепорочная, славословящия Тя и чтущия достойно избави от искушений молитвами Твоими.

 



Источник: «Минея праздничная». Издание Московской Патриархии. Москва, 1970 г.

КАНОН ПОКАЯННЫЙ КО ГОСПОДУ НАШЕМУ ИИСУСУ ХРИСТУ

Глас 6-й. 

Песнь 1

Яко по суху пешешествовав Израиль, по бездне стопами, гонителя фараона видя потопляема, Богу победную песнь поим, вопияше.

Припев: Помилуй мя, Боже, помилуй мя.

Ныне приступих аз грешный и обремененный к Тебе, Владыце и Богу моему; не смею же взирати на небо, токмо молюся, глаголя: даждь ми, Господи, ум, да плачуся дел моих горько.

Помилуй мя, Боже, помилуй мя.

О, горе мне грешному! Паче всех человек окаянен есмь, покаяния несть во мне; даждь ми, Господи, слезы, да плачуся дел моих горько.

Слава: Безумне, окаянне человече, в лености время губиши; помысли житие твое, и обратися ко Господу Богу, и плачися о делех твоих горько.

И ныне: Мати Божия Пречистая, воззри на мя грешного, и от сети диаволи избави мя, и на путь покаяния настави мя, да плачуся дел моих горько.


Песнь 3

Несть свят, якоже Ты, Господи Боже мой, вознесый рог верных Твоих, Блаже, и утвердивый нас на камени исповедания Твоего.

Внегда поставлени будут престоли на судищи страшнем, тогда всех человек дела обличатся; горе тамо будет грешным, в муку отсылаемым; и то ведущи, душе моя, покайся от злых дел твоих.

Праведницы возрадуются, а грешнии восплачутся, тогда никтоже возможет помощи нам, но дела наша осудят нас, темже прежде конца покайся от злых дел твоих.

Слава: Увы мне великогрешному, иже делы и мысльми осквернився, ни капли слез имею от жестосердия; ныне возникни от земли, душе моя, и покайся от злых дел твоих.

И ныне: Се, взывает, Госпоже, Сын Твой, и поучает нас на доброе, аз же грешный добра всегда бегаю; но Ты, Милостивая, помилуй мя, да покаюся от злых моих дел.

Седален, глас 6-й

Помышляю день страшный и плачуся деяний моих лукавых: како отвещаю Безсмертному Царю, или коим дерзновением воззрю на Судию, блудный аз? Благоутробный Отче, Сыне Единородный и Душе Святый, помилуй мя.

Слава и ныне: 

Богородичен
Связан многими ныне пленицами грехов и содержимь лютыми страстьми и бедами, к Тебе прибегаю, моему спасению, и вопию: помози ми, Дево, Мати Божия.


Песнь 4

Христос моя сила, Бог и Господь, честная Церковь боголепно поет, взывающи от смысла чиста, о Господе празднующи.

Широк путь зде и угодный сласти творити, но горько будет в последний день, егда душа от тела разлучатися будет: блюдися от сих, человече, Царствия ради Божия.

Почто убогаго обидиши, мзду наемничу удержуеши, брата твоего не любиши, блуд и гордость гониши? Остави убо сия, душе моя, и покайся Царствия ради Божия.

Слава: О, безумный человече, доколе углебаеши, яко пчела, собирающи богатство твое? Вскоре бо погибнет, яко прах и пепел: но более взыщи Царствия Божия.

И ныне: Госпоже Богородице, помилуй мя грешного, и в добродетели укрепи, и соблюди мя, да наглая смерть не похитит мя неготоваго, и доведи мя, Дево, Царствия Божия.


Песнь 5

Божиим светом Твоим, Блаже, утренюющих Ти души любовию озари, молюся, Тя ведети, Слове Божий, истиннаго Бога, от мрака греховнаго взывающа.

Воспомяни, окаянный человече, како лжам, клеветам, разбою, немощем, лютым зверем, грехов ради порабощен еси; душе моя грешная, того ли восхотела еси?

Трепещут ми уди, всеми бо сотворих вину: очима взираяй, ушима слышай, языком злая глаголяй, всего себе геене предаяй; душе моя грешная, сего ли восхотела еси?

Слава: Блудника и разбойника кающася приял еси, Спасе, аз же един леностию греховною отягчихся и злым делом поработихся, душе моя грешная, сего ли восхотела еси?

И ныне: Дивная и скорая помошнице всем человеком, Мати Божия, помози мне недостойному, душе бо моя грешная того восхоте.


Песнь 6

Житейское море, воздвизаемое зря напастей бурею, к тихому пристанищу Твоему притек, вопию Ти: возведи от тли живот мой, Многомилостиве.

Житие на земле блудно пожих и душу во тьму предах, ныне убо молю Тя, Милостивый Владыко: свободи мя от работы сея вражия, и даждь ми разум творити волю Твою.

Кто творит таковая, якоже аз? Якоже бо свиния лежит в калу, тако и аз греху служу. Но Ты, Господи, исторгни мя от гнуса сего и даждь ми сердце творити заповеди Твоя.

Слава: Воспряни, окаянный человече, к Богу, воспомянув своя согрешения, припадая ко Творцу, слезя и стеня; Той же, яко милосерд, даст ти ум знати волю Свою.

И ныне: Богородице Дево, от видимаго и невидимаго зла сохрани мя, Пречистая, и приими молитвы моя, и донеси я Сыну Твоему, да даст ми ум творити волю Его.

Кондак
Душе моя, почто грехами богатееши, почто волю диаволю твориши, в чесом надежду полагаеши? Престани от сих и обратися к Богу с плачем, зовущи: милосерде Господи, помилуй мя грешнаго.

Икос
Помысли, душе моя, горький час смерти и страшный суд Творца твоего и Бога: Ангели бо грознии поймут тя, душе, и в вечный огнь введут: убо прежде смерти покайся, вопиющи: Господи, помилуй мя грешнаго.


Песнь 7

Росодательну убо пещь содела Ангел преподобным отроком, халдеи же опаляющее веление Божие, мучителя увещи вопити: благословен еси, Боже отец наших.

Не надейся, душе моя, на тленное богатство и на неправедное собрание, вся бо сия не веси кому оставиши, но возопий: помилуй мя, Христе Боже, недостойнаго.

Не уповай, душе моя, на телесное здравие и на скоромимоходящую красоту, видиши бо, яко сильние и младии умирают; но возопий: помилуй мя, Христе Боже, недостойнаго.

Слава: Воспомяни, душе моя, вечное житие, Царство Небесное, уготованное святым, и тьму кромешную и гнев Божий злым, и возопий: помилуй мя, Христе Боже, недостойнаго.

И ныне: Припади, душе моя, к Божией Матери и помолися Той, есть бо скорая помощница кающимся, умолит Сына Христа Бога, и помилует мя недостойнаго.


Песнь 8

Из пламене преподобным росу источил еси и праведнаго жертву водою попалил еси: вся бо твориши, Христе, токмо еже хотети. Тя превозносим во вся веки.

Како не имам плакатися, егда помышляю смерть, видех бо во гробе лежаща брата моего, безславна и безобразна? Что убо чаю, и на что надеюся? Токмо даждь ми, Господи, прежде конца покаяние. (Дважды)

Слава: Верую, яко приидеши судити живых и мертвых, и вси во своем чину станут, старии и младии, владыки и князи, девы и священницы; где обрящуся аз? Сего ради вопию: даждь ми, Господи, прежде конца покаяние.

И ныне: Пречистая Богородице, приими недостойную молитву мою и сохрани мя от наглыя смерти, и даруй ми прежде конца покаяние.


Песнь 9

Бога человеком невозможно видети, на Негоже не смеют чини Ангельстии взирати; Тобою же, Всечистая, явися человеком Слово Воплощенно, Егоже величающе, с небесными вои Тя ублажаем.

Ныне к вам прибегаю, Ангели, Архангели и вся небесныя силы, у Престола Божия стоящие, молитеся ко Творцу своему, да избавит душу мою от муки вечныя.

Ныне плачуся к вам, святии патриарси, царие и пророцы, апостоли и святителие и вси избраннии Христовы: помозите ми на суде, да спасет душу мою от силы вражия.

Слава: Ныне к вам воздежу руце, святии мученицы, пустынницы, девственницы, праведницы и вси святии, молящиися ко Господу за весь мир, да помилует мя в час смерти моея.

И ныне: Мати Божия, помози ми, на Тя сильне надеющемуся, умоли Сына Своего, да поставит мя недостойнаго одесную Себе, егда сядет судяй живых и мертвых, аминь.

Молитва

Владыко Христе Боже, Иже страстьми Своими страсти моя исцеливый и язвами Своими язвы моя уврачевавый, даруй мне, много Тебе прегрешившему, слезы умиления; сраствори моему телу от обоняния Животворящего Тела Твоего, и наслади душу мою Твоею Честною Кровию от горести, еюже мя сопротивник напои; возвыси мой ум к Тебе, долу поникший, и возведи от пропасти погибели: яко не имам покаяния, не имам умиления, не имам слезы утешительныя, возводящия чада ко своему наследию. Омрачихся умом в житейских страстех, не могу воззрети к Тебе в болезни, не могу согретися слезами, яже к Тебе любве. Но, Владыко Господи Иисусе Христе, сокровище благих, даруй мне покаяние всецелое и сердце люботрудное во взыскание Твое, даруй мне благодать Твою и обнови во мне зраки Твоего образа. Оставих Тя, не остави мене; изыди на взыскание мое, возведи к пажити Твоей и сопричти мя овцам избраннаго Твоего стада, воспитай мя с ними от злака Божественных Твоих Таинств, молитвами Пречистыя Твоея Матере и всех святых Твоих. Аминь.

Молитва по соглашению
“Истинно также говорю вам, что если двое из вас согласятся на земле просить о всяком деле, то чего бы ни попросили, будет им от Отца Моего Небесного, ибо где двое или трое собраны во имя Моё, там Я посреди них” (Мф. 18, 19-20).
На основе этого указания в Православной Церкви практикуется так называемая “молитва по соглашению”, когда при каком-либо тяжёлом положении: болезни, несчастье, бедствии и т. п. – двое или более христиан соглашаются вместе усиленно молиться за избавление кого-либо от постигшей его беды.
Такой молитвой пользовались отец Иоанн Кронштадтский и один из московских пастырей о. Константин Ровинский. По словам последнего, ему приходилось быть свидетелем многочисленных и чудесных случаев действенности такой молитвы: выздоравливали больные, приговорённые врачами к смерти; возвращались потерянное зрение, способность ходить; прекращались упорные приступы ненависти и т. п.
При молитве по соглашению отец Константин Ровинский читал четыре раза в день нижеприведённую молитву (утром, днём, вечером и ночью), которую также читали и те лица, с кем он соглашался молиться до тех пор, пока не наступало, по милости Господней, исполнения просимого в молитве.

Господи Боже наш, Иисусе Христе, Пречистыми Твоими устами Ты сказал нам: “Если двое из вас согласятся на земле просить о всяком деле, то чего бы ни попросили, будет вам от Отца Моего Небесного”. С глубокой верой в непреложность слов Твоих и безмерное милосердие Твое просим Тебя – услышать рабов Твоих (назвать имена просящих), согласившихся смиренно просить Тебя о бедствующем (болящем, заблудшем и тому подобное) рабе Твоем (имя) – да подаждь ему... (изложить просьбу). Однако не как мы хотим, а как Ты, Господи; да будет на всё воля Твоя святая. Аминь.

Конечно, текст молитвы может быть по желанию изменён. Лишь бы молитва шла от любящих сердец и с твёрдою верою, что Господь слышит её и по премудрости Своей сотворит так, как будет лучше для того или для тех, о ком молятся. В зависимости от усердия молящихся и состояния того, о ком молятся, определяется и частота произнесения молитвы в течение дня.

Молитва от обольщения Господу Иисусу Христу
Господи Иисусе Христе, Сыне Божий, избави мя от обольщения близ грядущего богомерзскаго злохитростнаго антихриста и укрый мя от коварных сетей его и от всех козней его в сокровенной пустыне Твоего спасения. И подаждь ми, Господи, крепость и помощь благодатную, дабы не убояться мне страха дьявольскаго паче страха Божия, дабы не отпасти мне от исповедания имени Твоего Святаго и от Святой Твоей Церкви и не отречься от Тебе, как Иуда. Подай мне Господи, помучиться и пострадать, и умереть за веру православную, и не отступиться, и не принять печати антихристовой, и не поклониться ему. Даждь ми, Господи, день и ночь плач о грехах моих и помилуй мя в час Страшнаго Суда Твоего. Господи, помилуй и пощади. Аминь.

Молитва от чародейства
Господи Иисусе Христе, Сыне Божий, огради мя святыми Твоими ангелами, молитвами Всепречистыя Владычицы нашея Богородицы и Приснодевы Марии, силою Честнаго и Животворящаго Креста, святаго архистратига Божия Михаила и прочих Небесных Сил бесплотных, святаго пророка, Предтечи и Крестителя Господня Иоанна, святаго апостола и евангелиста Иоанна Богослова, священномученика Киприана и мученицы Иустины, святителя Николая, архиепископа Мир Ликийских, чудотворца, святителя Льва, епископа Катанскаго, святителя Никиты Новгородскаго, святителя Иосафа Белгородскаго, преподобнаго Сергия, игумена Радонежскаго, преподобных Зосимы и Савватия Соловецких, преподобнаго Серафима Саровскаго, чудотворца, святых мучениц Веры, Надежды, Любови и матери их Софии, святаго мученика Трифона, святых и праведных Богоотец Иоакима и Анны и всех святых Твоих, помози мне, недостойному рабу Твоему (имя молящегося), избави мя от всех навет вражиих, от всякаго зла, колдовства, волшебства, чародейства и от лукавых человек, да не возмогут они причинити мне никоего зла. Господи, светом Твоего сияния сохрани мя заутра, и полудне, и вечер, и на сон грядущаго и силою благодати Твоея отврати и удали всякая злая нечестия, действуемая по наущению диавола. Аще кое зло замыслено или соделано есть, возврати его паки в преисподнюю.Яко Твое есть царство, и сила, и слава, Отца, и Сына, и Святаго Духа. Аминь.

Молитва от наветов вражиих
Господи Иисусе Христе, Боже мой, посещаяй тварь Свою, Емуже явлены страсти моя и немощь естества нашего человеческаго, и крепость супостата нашего! Ты Сам покрый мя от злобы его, зане сила его крепка, естество же наше страстно, и сила наша немощна. Ты убо, о Благий, ведый немощь нашу и носяй неудобство бессилия нашего, сохрани мя от смущения помыслов и достойна сотвори мя службы Твоея святыя, да не како в страстех моих растлю сладость ея и обрящуся безстуден пред Тобою и дерзостив. Господи, пресладкий мой Иисусе, помилуй и спаси мя.
Владыко Господи небесе и земли, Царю веков! Благоволи отверсти мне дверь покаяния, ибо я в болезни сердца молю Тебя, истиннаго Бога, Отца Господа нашего Иисуса Христа, света миру, призри многим Твоим благоутробием и приими моление мое, не отврати его, но прости мне, впадшему во многие прегрешения. Приклони ухо Твое к молению моему и прости мне все злое, которое соделал я, побежденный моим произволением. Ибо ищу покоя и не обретаю, потому что совесть моя не прощает меня. Жду мира, и нет во мне мира по причине глубокого множества беззаконий моих. Услыши, Господи, сердце, вопиющее к Тебе, не посмотри на мои злые дела, но призри на болезнь души моей и поспеши уврачевать меня, жестоко уязвленнаго. Дай мне время покаяния ради благодати человеколюбия Твоего и избавь меня от бесчестных дел, и не возмерь мне по правде Твоей, и не воздай мне достойное по делам моим, чтобы мне не погибнуть совершенно. Услыши, Господи, меня, в отчаянии находящагося. Ибо я, лишенный всякой готовности и всякой мысли ко исправлению себя, припадаю к щедротам Твоим: помилуй меня, поверженнаго на землю и осуждённаго за грехи мои. Воззови меня, Владыко, плененнаго и содержимаго моими злыми деяниями, и как бы цепями связаннаго. Ибо Ты Един ведаешь разрешать узников, врачевать раны, никому неизвестныя, которые знаешь только Ты, ведающий сокровенное. И потому во всех моих злых болезнях призываю только Тебя – врача всех страждущих, дверь рыдающих вне, путь заблудившихся, вет омраченных, искупителя заключенных, всегда сокращающего десницу Свою и удерживающего гнев Свой, уготованный на грешников, но ради великаго человеколюбия дающего время покаянию. Возсияет мне свет лица Твоего, Владыко, тяжко падшему, скорый в милости и медленный в наказании. И Твоим благоутробием простри мне руку и возставь меня из рова беззаконий моих. Ибо Ты Един Бог наш, не веселящийся о погибели грешников и не отвращающий лица своего от молящегося к тебе со слезами. Услыши, Господи, глас раба Твоего, вопиющаго к Тебе, и яви свет Твой на мне, лишенном света, и даруй мне благодать, чтобы я, не имеющий никакой надежды, всегда надеялся на помощь и силу Твою. Обрати, Господи, плач мой в радость мне, расторгни вретище и препояшь меня веселием. И благоволи, да успокоюсь от вечерних дел моих, и да получу успокоение утреннее, как избранные Твои, Господи, от которых отбежали болезнь, печаль и воздыхание, и да отверзется мне дверь царствия Твоего, дабы вошедши с наслаждающимися светом лица Твоего, Господи, получить мне жизнь вечную во Христе Иисусе Господе нашем. Аминь.

Молитва преследуемаго человеками святителя Игнатия Брянчанинова
Благодарю Тебя, Господь и Бог мой, за всё, совершившиеся надо мною! Благодарю Тебя за все скорби и искушения, которые посылал Ты мне для очищения осквернённых грехами, для исцеления изъязвлённых грехами моих души и тела! Помилуй и спаси те орудия, которые Ты употреблял для моего врачевания: тех людей, которые наносили мне оскорбления. Благослови их в этом и в будущем веке! Вмени им в добродетели то, что они делали для меня! Назначь им из вечных Твоих сокровищ обильные награды.
Что же я приносил Тебе? Какие благоугодные жертвы? Я приносил Тебе одни грехи, одни нарушения Твоих Божественнейших заповедей. Прости меня, Господи, прости виновнаго пред Тобою и пред человеками! Прости безответнаго! Даруй мне увериться и искренно сознаться, что я грешник! Даруй мне отвергнуть лукавые оправдания! Даруй мне покаяние! Даруй мне сокрушение сердца! Даруй мне кротость и смирение! Даруй любовь к ближним, любовь непорочную, одинаковую ко всем – и утешающим, и оскорбляющим меня! Даруй мне терпение во всех скорбях моих! Умертви меня для мира! Отъими от меня мою греховную волю и насади в сердце моё Твою святую волю; да творю ее единую и делами, и словами, и помышлениями, и чувствованиями моими.
Тебе за все подобает слава! Тебе единому принадлежит слава! Мое единственное достяние – стыдение лица и молчание уст. Предстоя Страшному суду Твоему в убогой молитве моей, не обретаю в себе ни единаго добраго дела, ни единаго достоинства и предстою лишь объятый отовсюду бесчисленным множеством грехов моих, как бы густым облаком и мглою, с единым утешением в душе моей: с упованием на неограниченную милость и благость Твою. Аминь.

Плач грешника
Оплачьте наготу мою, возлюбленные братья мои. Прогневал я Христа порочной жизнью своей. Сотворил Он меня и дал мне свободу, я же злом воздал Ему. Господь сотворил меня совершенным и соделал орудием славы Своей, чтобы я служил Ему и святил Имя Его. Я же, несчастный, сделал члены свои орудиями греха и творил ими неправду. Увы мне, потому что будет Он судить меня! Неотступно умоляю Тебя, Спаситель мой, осени меня крылами Своими и не обнаруживай скверн моих на великом суде Своем, чтобы прославлял я благость Твою. Злые дела, какие я сделал перед Господом, отлучают меня от всех святых. Теперь постигает меня горе, чего и достоин я. Если бы я подвизался вместе с ними, то, подобно им, был бы и прославлен. Но был я расслаблен и служил страстям, потому и не принадлежу к сонму победителей, а стал наследником геенны. Тебя, пронзенный гвоздями на Кресте Победитель, неотступно молю, Спаситель мой, отврати очи Твои от нечестия моего, страданиями же Твоими уврачуй язвы мои, чтобы прславлял я благость Твою.

Покаянная молитва
(Читается каждый день после вечерних молитв)
Господи, Господи! Вот я весь пред Тобою, великий грешник. Я очень много согрешил даже и в сегодняшний день. Умилосердись надо мною, Господи, изгони из меня гнев, гордость, раздражение, осуждение, самолюбие и все прочие страсти, а всели в сердце мое смирение, кротость, великодушие и всякую добродетель. Господи, помоги мне исполнять волю Твою, поставь меня на истинный путь спасения.
Научи меня, Господи, совершать заповеди Твои и приносить покаяние чистосердечное с сокрушением и слезами. Господи! Прости мне согрешения мои, которыми оскорбил я благость Твою.
Помилуй меня, истлевшаго в беззакониях, и милосердием Твоим прости меня, грешнаго. Аминь.


Молитва о чадах
Помилуй мя, Господи, Сыне Давидов! Господи, помилуй нас с детьми нашими, да не увлекутся они духом времени, соблазнами мирскими, да не поддадутся какой-нибудь страсти, какому-нибудь пороку, сотвори, чтобы дети наши были полезными членами и через то счастливыми здесь, на земле, чтобы удостоились блаженства на небеси!

Молитва родителей за детей о. Иоанна (Крестьянкина)
Сладчайший Иисусе, Боже сердца моего! Ты даровал мне детей по плоти, они Твои по душе; и мою, и их души искупил Ты Своею неоцененною кровию; ради крови Твоея Божественныя умоляю Тебя, сладчайший мой Спаситель, благодатию Твоею прикоснись сердца детей моих (имена) и крестников моих (имена), огради их страхом Твоим Божественным; удержи их от дурных наклонностей и привычек, направь их на светлый путь жизни, истины и добра. Укрась жизнь их всем добрым и спасительным, устрой судьбу их, яко же Ты сам хочеши, и спаси души их ими же веси судьбами! Господи, Боже Отцев наших! Детям моим (имена) и крестникам (имена) дай сердце правое, чтобы соблюдать заповеди Твои, откровения твои и уставы Твои. И исполнять всё это! Аминь.

Молитва Пресвятой Богородице
Царице моя Преблагая, надеждо моя Богородице, прибежище сирых и странных предстательнице, скорбящих радосте, обидимых покровительнице! Зриши мою беду, зриши мою скорбь, помози ми яко немощну, окорми мя яко странна. Обиду мою веси, разреши ту, яко волиши: яко не имам иныя помощи, разве Тебе, ни иныя предстательницы, ни благия утешительницы, токмо Тебе, о Богомати, яко да сохраниши мя и покрыеши во веки веков. Аминь.

Молитва Пресвятой Богородице перед Ея иконою, именуемой “Спорительница хлебов” (Об урожае)
О, Пресвятая Дево Богородице, Премилостивая Владычице, Царице небесе и земли, всякого дома и семейства христианского благоустроительнице, труждающихся благословение, нуждающихся неистощимое богатство, сирых и вдовиц, и всех людейКормилице! Питательнице наша, рождшая Питателя Вселенныя и Спорительнице хлебов наших, Ты, Владычице, ниспосылаеши Твое Матернее благословение градом нашим, селам и нивам, и каждому, на Тя упование имущему. Темже с благоговейным трепетом и сокрушенным сердцем смиренно молим Тя: буди и нам грешным и недостойным рабом Твоим, мудрая Домостроительнице, житие наше добре устрояющая. Всякое же сообщество, всякий дом и семейство во благочестии т православии, единомыслии, послушании и довольстве соблюди. Нищия и неимущия пропитай, старость поддержи, младенцы воспитай, всех вразуми взывати ко Господу: “Хлеб наш насущный даждь нам днесь”. Сохрани, Пречистая Мати, люди Твоя от всякия нужды, болезни, глада, губительства, града, огня, от всякаго злаго обстояния и всякаго нестроения. Обители нашей (веси), домам и семействам, и всякой души христианстей, и всей стране нашей исходатайствуй мир и велию милость. Да славим Тя, Премилостивую Питательницу и Кормительницу наше, ныне и присно, и во веки веков. Аминь.

Моление матери о больных детях
О, Матерь милосердная! Ты видишь жестокую скорбь, терзающую мое сердце! Ради той скорби, которою пронзалась Ты, когда страшный меч прошел в душу Твою при горьком страдании и смерти Божественнаго Сына Твоего, молю Тебя: помилуй бедное дитя мое, болящее и увядающее, и если не противно то воле Божией иего спасению, исходатайствуй ему здравие телесное у Всемогущаго Твоего Сына, Врача душ и телес, Который исцелял всякую болезнь и всякую немощь, сжалившись над слезами матери, рыдавшей о потере единственнаго сына, возбудил его от смерти и отдал ей его. О, Любвеобильная Матерь! Воззри, как побледнело лицо моего детища, как горят от недуга все жилы его, и умилосердись над ним, да не похитит его смерть на заре жизни, но да спасется оно Божией помощью и послужит с радостию сердца Твоему Единородному Сыну, Господу и Богу своему. Аминь.

Молитва против голода
Во плоти Ангел, Пророков основание, вторый Предтеча пришествия Христова, Илия славный, от ангела пищу приемый и вдовицу в годину глада напитавый, и нам, почитающим тя, благодатный питатель будь.

Молитва о даровании дара мудрости
Не отвергай моих молитвенных воздыханий и предстательством мудрейшаго из всех людей рода человеческаго царя Соломона и Иисуса Праведнаго сына Сирахова посети меня, надели меня хотя бы самою малою частицею сей и божественной мудростию, столь нужной святителям в управлении сердцами, делами людскими. Сердцеведче Иисусе, Ты видишь всю наготу и скверну души моея. Умилосердствуй мне и паки не отвергай прошения моего к Тебе, но посети Своею благостию сердце и ум мой
Ведаю, что не многословной молитве познается человек, но в бескорыстном служении Господу Богу своему. Аминь.
(Написана митрополитом Мануилом Лемешевским 11.10.56 г.)

Молитва от недуга и скорби после каждой главы Евангелия
Спаси, Господи, и помилуй раба Твоего (имя рек) словами Божественнаго Евангелия, чтомыми о спасении раба Твоего. Попали, Господи, терние всех его согрешений, и да вселится в него благодать Твоя, опляющая, очищающая, освящающая всего человека во имя Отца, и Сына, и Святаго Духа. Аминь.

Молитва о прекращении ссоры
Господи Иисусе Христе, Боже наш, заповедь новую давший учеником Твоим, чтобы любили друг друга! Приими молитву сию в отпущение грехов всех нас, рабов Твоих. Иссякшую в нас любовь обнови Духом Твоим Святым, чтобы, исполняя Твои заповеди, мы позаботились не о своих земных благах, но о славе Твоей и о пользе ближняго. Ибо Ты – наш Руководитель и Спаситель, и Тебе славу возносим со Отцем и Святым Духом. Аминь.

Молитва на брань блуда
Господи Боже правды, крепосте моя и помоще, и прибежище мое в день злый, Ты спасаеши во время скорби, спаси мя, яко внидоша воды до души моея, углебох в тимении глубины, и несть постояния,.от лица врага насильствующа: яко погна душу мою, попра в землю живот мой, во всю нощь поборя оскорби мя. Благоволи, Господи, еже избавити, мя от руки беззаконнующа и обидяща, яко не согрешу Тебе: зане страх смертный нападе на мя, и покры мя тма. Доколе воззову, Господи, и не услышиши; возопию к Тебе обидимь, и не спасаеши; призри с небесе, Господи, и виждь от дому святаго Твоего и славы Твоея:где есть множество щедрот Твоих, по милости Твоей,яко претерпел еси нас; Господи, суди обидящыя мя, не буди яко человек спяй и яко муж, не могий спасати.
Яко милостив и Человеколюбец Бог еси, и Тебе славу возсылаем, Отцу, и Сыну, и Святому Духу, ныне и присно, и во веки веков. Аминь.

Молитва святым семи отрокам на немощного и неспящего (от бессоницы)
Боже великий, хвальный и непостижимый, и неисповедимый, создавый человека рукою Твоею, персть взем от земли, и образом Твоим почтивый его, Иисусе Христе, прежелаемое имя, со Безначальным Твоим Отцем и с Пресвятым, и Благим, и Животворящим Твоим Духом, явися на рабе Твоем (имя рек) и посети его душу и тело, умоляем от преславныя Владычицы нашея Богородицы и Приснодевы Марии, святых Небесных Сил Бесплотных и честнаго славнаго пророка и Предтечи, и Крестителя Господня Иоанна, святых славных и всехвальных апостолов, иже во святых отец наших, и вселенских учителей Василия Великаго, Григория Богослова, Иоанна Златоустаго, Афанасия и Кирилла , Николая иже в Мирех, Спиридона чудотворца, и всех святых священноначальников, святаго апостола, первомученика и архидиакона Стефана,святых славных великомучеников Георгия Победоносца, Димитрия Мироточца,Феодора Стратилата и всех святых мучеников, преподобных и богоносных отец наших Антония, Евфимия, Саввы Освященнаго, Феодосия - общаго жития начальника,Онуфрия, Арсения, Афанасия Афонскаго и всех преподобных, святых и исцелителей, бессребреников Космы и Дамиана, Кира и Иоанна, Фалалея и Трифона и прочих, святаго праведнаго Иоанна Кронштадтскаго, святаго преподобнаго Иоанна Рыльскаго, святыя блаженныя Ксении Петербуржской и свех Твоих святых. И даждь ему сон упокоения, сон телесный, здравия и спасения, и живота, и крепость душевную и телесную, якоже посетил еси иногда Авимелеха, угодника Твоего,во храме Агриппове и дал еси ему сон утешения, еже не видети падения Иерусалимова,и сего успивый сном питательным, и паки сего воскресивый во едином мгновении времени, в славу Твоея благости. Но и святыя Твоя славныя седмь отроки, исповедники и свидетели Твоего явления показавый, во дни Декия, царя и отступника, и сия успивый в вертепе на лет сто и осмьдесят, яко младенцы, согреваемыя в ложеснах матери своея, и никакоже претерпевшыя тления, в похвалу и славу человеколюбия Твоего, и в показание, и извещение нашего пакибытия и воскресения всех. Сам убо человеколюбче Царю, предстани и ныне наитием Святаго Твоего Духа и посети раба Твоего (имя рек), и даруй ему здравие, крепость и благомощие Твоею благостию, яко от Тебе есть всяко даяние благо, и всяк дар совершен.
Ты бо еси врач душ и телес наших, и Тебе славу и благодарение, и поклонение возсылаем, со Безначальным Твоим Отцем и с Пресвятым, и Благим, и Животворящим Твоим Духом, ныне и присно, и во веки веков. Аминь.
Молитва на всякую немощь
Владыко Вседержителю, Врачу душ и телес, смиряяй и возносяяй,наказуяй и паки исцеляяй, брата нашего (имя) немощствующа посети милостию Твоею, простри мышцу Твою, исполнену исцеления и врачбы: и исцели его, воставляяй от одра и немощи,запрети духу немощи, остави от него всяку язву, всяку болезнь, всяку рану, всяку огневицу и трясавицу: и аще есть в нем согрешение или беззаконие, ослаби, остави, прости Твоего ради Человеколюбия. Ей Господи, пощади создание Твое во Христе Иисусе, Господе нашем, с нимже благословен еси, и со Пресвятым, и Благим, и Животворящим Твоим Духом, ныне и присно, и во веки веков. Аминь.
О умножении любви и искоренении ненависти и всякой злобы

Тропарь, глас 4-й
Союзом любве апостолы Твоя связавый, Христе, и нас Твоих верных рабов к Себе тем крепко связав, творити заповеди Твоя и друг друга любити нелицемерно сотвори, молитвами Богородицы, Едине Человеколюбче.

Кондак, глас 5-й
Пламенем любве распали к Тебе сердца наша, Христе Боже, да тою разжигаеми, сердцем, мыслию же и душею, и всею крепостию нашею возлюбим Тя, и искренняго своего яко себе, и повеления Твоя храняще славим Тя, всех благ Дателя.



О ненавидящих и обидящих нас

Тропарь, глас 4-й
О распенших Тя моливыйся, любодушне Господи, и рабом Твоим о вразех молитися повелевый, ненавидящих и обидящих нас прости, и от всякаго зла и лукавства к братолюбному и добродетельному настави жительству, смиренно мольбу Тебе приносим; да в согласном единомыслии славим Тя. Единаго Человеколюбца.

Кондак, глас 5-й
Якоже первомученик Твой Стефан о убивающих его моляще Тя, Господи, и мы припадающе молим, ненавидящих всех и обидящих нас прости, во еже ни единому от них нас ради погибнути, но всем спастися благодатию Твоею, Боже всещедрый.



МОЛИТВА СВЯТЫМ МУЧЕНИКОМ И ИСПОВЕДНИКОМ ГУРИЮ, САМОНУ И АВИВУ
О преславнии мученицы Гурие, Самоне и Авиве! К вам, яко скорым помощником и теплым молитвенником, мы немощнии и недостойнии прибегаем, усердно моляще: не презрите ны, во многая беззакония впадшыя и по вся дни и часы согрешающыя: наставите на путь правый заблуждшыя, исцелите страждущыя и скорбящыя: соблюдите ны в непорочнем и целомудреннем житии: и якоже древле, тако и ныне покровителие супружеств пребудите, в любви и единомыслии сия утверждающе и от всех злых и бедственных обстояний избавляюще: защитите, о многомощнии исповедницы, вся православныя христианы от напастей, злых человек и козней демонских: оградите я от нечаянныя смерти, умоляюще всеблагаго Господа, да великия и богатыя милости нам смиренным рабом Своим пробавит: несмы бо достойни нечистыми устнами призывати великолепое имя Создателя нашего, аще не вы, святии мученицы, за ны ходатаи будете: сего ради к вам прибегаем и предстательства вашего пред Господем о нас просим: такожде избавите нас от града, потопа, огня, меча, нашествия иноплеменных, междоусобныя брани, смертоносныя язвы и всякаго душепагубнаго обстояния: ей, страстотерпцы Христовы, устройте нам молитвами вашими вся благая и полезная, да благочестно житие временное прешедше и кончину непостыдну стяжавше, удостоимся тёплым заступлением вашим со всеми святыми одесную правосуднаго Бога судии стати и Того непрестанно славити со Отцем и Святым Духом во веки веков.

Молитвы в путь шествовати хотящим
Тропарь, глас 2-й
Путь и истина сый, Христе, спутника Ангела Твоего рабом Твоим ныне, якоже Товии иногда, посли сохраняюща, и невредимых, к славе Твоей, от всякаго зла во всяком благополучии соблюдающа, молитвами Богородицы, Едине Человеколюбче.

Кондак, глас-2й
Луце и Клеопе во Еммаус спутешествовавый, Спасе, сшествуй и ныне рабом Твоим, путешествовати хотящим, от всякаго избавляя их злаго обстояния: вся бо Ты, яко Человеколюбец, можеши хотяй.

Молитва о путешествующих
Господи Иисусе Христе Боже наш, истинный и живый путю, состранствовати мнимому Твоему отцу Иосифу и Пречистей Ти Деве Матери во Египет изволивый, и Луце и Клеопе во Еммаус спутешествовавый! И ныне смиренно молим Тя, Владыко Пресвятый, и рабом Твоим сим Твоею благодатию спутешествуй. И якоже рабу Твоему Товии, Ангела хранителя и наставника посли, сохраняюща и избавляюща их от всякаго злаго обстояния видимых и невидимых врагов, и ко исполнению заповедей Твоих наставляюща, мирно же и благополучно и здраво препровождающа, и паки цело и безмятежно возвращающа; и даждь им все благое свое намерение ко благоугождению Твоему благополучно в славу Твою исполнити. Твое бо есть, еже миловати и спасати ны, и Тебе славу возсылаем со Безначальным Твоим Отцем, и со Пресвятым и Благим и Животворящим Твоим Духом, ныне и присно и во веки веков. Аминь.

Перед образом Божией Матери “Одигитрия” (“Путеводительница”) Смоленская
О пречудная и превышшая всех тварей Царице Богородице, небеснаго Царя Христа Бога нашего Мати, Пресвятая Одигитрие Марие! Услыши ны грешныя и недостойныя, в час сей моляшыяся и к Тебе со воздыханием и слезами пред пречистым образом Твоим припадающыя, и сице умильно глаголющыя: изведи нас от рова страстей, Одигитрие благая, избави нас от всякия скорби и печали, огради от всякия напасти и злых клевет и от неправеднаго навета вражия: можеши бо, о благодатная Мати наша, не точию от всякаго зла сохранити люди Твоя, но и всяким благодеянием снабдити и спасти: разве бо Тебе иныя предстательницы в бедах и обстояниих и теплыя ходатаицы о нас грешных к Сыну Твоему, Христу Богу нашему, не имамы: Егоже умоли, Владычице, спасти нас и царствия небеснаго сподобити, да спасеннии Тобою славим Тя и в будущем веце, якоже спасения нашего виновницу, и превозносим всесвятое и великолепое имя Отца и Сына и Святаго Духа, в Троице славимаго и покланяемаго Бога, во веки веков.

Молитва ко Пресвятой Богородице от человека, в путь шествовати хотящего
О Пресвятая Владычице моя, Дево Богородице, Одигитрие, покровительнице и упование спасения моего! Се в путь, мне предлежащий, ныне хощу отлучитися и на время сие вручаю Тебе, премилосердой Матери моей, душу и тело мое, вся умныя моя и вещественныя силы, всего себе вверяя в крепкое Твое смотрение и всесильную Твою помощь. О благая спутнице и защитнице моя! Усердно молю Тя, да не ползок путь мой сей будет, руководствуй мя на нем, и направи его, Всесвятая Одигитрие, якоже Сама веси, ко славе Сына Твоего, Господа моего Иисуса Христа, буди ми во всем помощнице, наипаче же в сем дальнем и многотрудном путешествии соблюди мя под державным покровом Твоим от всяких находящих бед и скорбей, от враг видимых и невидимых, и моли о мне, Госпоже моя, Сына Твоего Христа Бога нашего, да послет в помощь мне Ангела Своего мирна, верна наставника и хранителя, да якоже древле даровал есть рабу Своему Товии Рафаила, на всяком месте и во всякое время хранивша его в пути от всякаго зла: тако и мой путь благополучно управив и сохранив мя небесною силою, – здрава да возвратит мя, мирна и всецела к жилищу моему во славу имени Своего Святаго, славяща и благословяща Его во вся дни живота моего и Тебе величающа ныне и присно, и во веки веков. Аминь.

Святителю Николаю, архиепископу Мир Ликийских (путешествующим по водам)
О добрый наш пастырю и Богомудрый наставниче, святителю Христов Николае! Услыши нас грешных, молящихся тебе и призывающих в помощь скорое предстательство твое: виждь нас немощных, отвсюду уловляемых, всякаго блага лишенных и умом от малодушия помраченных: потщися, угодниче Божий, не оставити нас в греховнем плену быти, да не будем в радость врагом нашым и не умрем в лукавых деяниих наших: моли о нас недостойных Содетеля нашего и Владыку, Емуже ты со безплотными лики предстоиши: милостива к нам сотвори Бога нашего в нынешнем житии и в будущем веце, да не воздаст нам по делом нашым и по нечистоте сердец наших, но по Своей благости воздаст нам: на твое бо ходатайство уповающе, твоим предстательством хвалимся, твое заступление на помощь призываем, и ко пресвятому образу твоему припадающе, помощи просим: избави нас, угодниче Христов, от зол находящих на нас, и укроти волны страстей и бед возстающих на нас, да ради святых твоих молитв не обымет нас напасть и не погрязнем в пучине греховней и в тине страстей наших: моли, святителю Христов Николае, Христа Бога нашего, да подаст нам мирное житие и оставление грехов, душам же нашым спасение и велию милость, ныне и присно и во веки веков.
Молитва хотящему отыти в путь
Боже, Боже наш, истинный и живый путь, путешествовавый со слугою Своим Иосифом, спутешествуй, Владыко, и рабу Твоему (имя) и всякаго обуревания и навета избави, и мир и благомощие паки устрой: всякия правды промысл творяща по заповедям Твоим, и исполнена житейских и небесных благ бывша, паки возвратитися благоволи. Яко Твое есть царство, и сила, и слава, Отца, и Сына, и Святаго Духа, ныне и присно, и во веки веков. Аминь.

Молитва водителя
Боже Всеблагий и Всемилостивый, все охраняяй Своею милостию и человеколюбием, смиренно молю Тя: предстательством Богородицы и всех святых сохрани от внезапной смерти и всякой напасти меня, грешнаго, и вверенных мне человек и помози невредимым доставляти, каждого по его потребе.
Боже милостивый! Избави меня от злаго духа лихачества, нечистой силы алкоголизма, вызывающих несчастия и внезапную смерть без покаяния.
Спаси и помоги мне, Господи, с чистой совестию дожить до глубокой старости без бремени убитых и искалеченных по моему нерадению людей, и да прославится имя Твое святое, ныне и присно, и во веки веков. Аминь.

Молитва перед воздушным путешествием
Владыко Господи Иисусе Христе, Боже наш, стихиям повелеваяй и вся горстию содержай, Егоже бездны трепещут и Емуже звезды присутстуют. Вся тварь Тебе служит, вся послушают, вся Тебе повинуются.Вся можеши: сего ради вся милуеши, Преблагий Господи. Тако и ныне убо, Владыко, рабов Твоих сих (имя рек) моления теплыя приемля, благослови путь их и воздушное шествие, запрещаябурям же и ветром противным и лодию воздушную целу и невредиму соблюдая. Спасительное и небурное по воздуху превождение им даруй и благое намерение совершившим им, весело во здравии и в мире возвратитися благоизволи. Ты бо еси Спас и Избавитель, и всех благих небесных и земных Податель, и Тебе славу возсылаем со Безначальным Твоим Отцем и Пресвятым Духом, ныне и присно и во веки веков. Аминь.

Молитва в скорби душевной

Господи Иисусе Христе! Помози ми: тяжким унынием одержимь есмь, житейские беды и напасти, многообразные нужды и печали обуревают мя и гнетут, прискорбна есть душа моя; не отлучайся мене, Свете Незаходимый, но всегда во мне пребывай, ибо без Тебе — скорбь и теснота, с Тобою же — упокоение и радость. Сотвори всемогущею силою Твоею, да отбежит от мене темный облак смущающих мя мыслей и огорчений, 
да исчезнет печаль и туга сердца. Господи! Да не смущает мя тягота греховная и да в Тебе, Спасе нашем, оправдаюся, 
ибо Ты еси очищение о гресех наших, пострадавый на кресте грех ради наших. Да не смущают мя житейские беды и напасти, мирския заботы и попечения, ибо Ты еси Един Благий и Человеколюбец, давый утешение верным рабом Твоим, глаголя: (Не имам тебе оставити, ниже имам от тебе отступити. Еда забудет жена отроча свое … аще ли же и забудет, но Аз не забуду тебе(. Ты устами Апостола Твоего рекл еси: (Смиритеся под крепкую руку Божию, да вы вознесет во время, всю печаль вашу возвергше Нань, яко Той печется о Вас(.
Господи! Се аз многогрешный, всю печаль мою, вся заботы и попечения моя возверзаю на Тя, Спасителя моего, 
и, стеня, вопию Ти: яви ми Твою благовременную помощь 
во всех напастех и нуждах моих, яже Сам веси, и вся устрой 
ко благу по святей и спасительней воле Твоей. Да не смущают мя людския обиды и огорчения, прости вся сия обиды и огорчения ближним моим, а мя грешнаго помилуй; прости моя согрешения и не лиши Твоего заступления и Твоего благословения благостыннаго, да возмогу со дерзновением глаголати: (Господь мне Помощник, и не убоюся, что сотворит мне человек?( 

О, Милосердый Господи! Вонми скорбящей души моей, умири и избави ю, сохрани мя под кровом Твоея благости 
во вся дни живота моего, и Сам управи жизнь мою 
ко спасению, по святей и всемогущей воле Твоей, молитвами Владычицы Богородицы и всех святых. Аминь.

ТЕКСТ ОДНОЙ ДРЕВНЕЙ МОЛИТВЫ 
по архиепископу Иоанну (Шаховскому)

Господи, Боже мой, удостой меня быть орудием мира Твоего, 
Чтобы я вносил любовь туда — где ненависть, 
Чтобы я прощал — где обижают, 
Чтобы я соединял — где есть ссора, 
Чтобы я говорил правду — где господствует заблуждение, 
Чтобы я воздвигал веру — где давит сомнение, 
Чтобы я возбуждал надежду – где мучает отчаяние, 
Чтобы я вносил свет во тьму, 
Чтобы я возбуждал радость – где горе живет. 
Господи, Боже мой, удостой не чтобы меня утешали, но чтобы я утешал, 
Не чтобы меня понимали, но чтобы я других понимал, 
Не чтобы меня любили, но чтобы я других любил, 
Ибо кто дает — тот получает, 
Кто забывает себя — тот обретает, 
Кто прощает — тот простится, 
Кто умирает — тот просыпается к вечной жизни.



МАТЕРИНСКАЯ МОЛИТВА ЗА ЧАДО СВОЕ
Господи Иисусе Христе, Сыне Божий, молитв ради Пречистыя Твоея Матери услыши меня, грешную и недостойную рабу Твою (имярек).
Господи, в милости Твоей власти чадо мое (имярек), помилуй и спаси его имени Твоего ради.
Господи, прости ему вся согрешения, вольные и невольные, совершенные им пред Тобой.
Господи, наставь его на истинный путь заповедей Твоих и вразуми его и просвети светом Твоим Христовым, во спасение души и исцеление тела.
Господи, благослови его в доме, около дома, в поле, работе и в дороге и на каждом месте Твоего владения.
Господи, сохрани его под покровом Твоим Святым от летящей пули, стрелы, ножа, меча, яда, огня, потопа, от смертоносной язвы и от напрасныя смерти.
Господи, огради его от видимых и невидимых врагов, от всяких бед, зол и несчастий.
Господи, исцели его от всяких болезней, очисти от всякия скверны (вина, табака, наркотиков) и облегчи его душевные страдания и скорби.
Господи, даруй ему благодать Святаго Духа на многие лета жизни и здравия, целомудрия.
Господи, дай ему Свое благословение на благочестивую семейную жизнь и благочестивое деторождение.
Господи, даруй и мне, недостойной и грешной рабе Твоей, родительское благословение на чадо мое в наступающие утра, дни, вечера и ночи, имени Твоего ради, ибо Царствие Твое вечно, всесильно и всемогуще. Аминь. 
Господи, помилуй (12 раз).

МОЛИТВА О ДЕТЯХ
«Милосердный Господи, Иисусе Христе, Тебе вручаю детей наших, которых Ты даровал нам, исполнив наши моления.
Прошу Тебя, Господи, спаси их путями, которые Ты Сам знаешь. Сохрани их от пороков, зла, гордости и да не коснется души их ничто, противное Тебе. Но веру, любовь и надежду на спасение даруй им и да будут они у Тебя избранными сосудами Духа Святого и да будет свят и непорочен пред Богом их жизненный путь.
Благослови их, Господи, да стремятся они каждую минуту жизни своей исполнить волю Твою святую, дабы Ты, Господи, мог всегда пребывать с ними Духом Своим Святым.
Господи, научи их молиться Тебе, дабы молитва была им опорой и отрадою в скорбях и утешением жизни их, и да молитвою их спаслись и мы, их родители. Ангелы Твои да охранят их всегда.
Да будут дети наши чутки к горю ближних своих и да исполнят они Твою заповедь любви. И если согрешат они, то сподоби их, Господи, принести покаяние Тебе, и Ты по своей неизреченной милости прости их.
Когда же окончится жизнь их земная, то возьми их в Свои Небесныя Обители, куда пусть ведут они с собою других рабов Твоих избранных.
Молитвою Пречистыя Твоея Матери Богородицы и Приснодевы Марии и Святых Твоих (перечисляются все святые семьи), Господи, помилуй и спаси нас, яко препрославен еси со Безначальным Твоим Отцом и Пресвятым Благим Животворным Твоим Духом ныне и присно и во веки веков. Аминь».

МОЛИТВА ПРЕСВЯТОЙ БОГОРОДИЦЕ
Царице моя преблагая, надеждо моя Богородице, приятелище сирых и странных предстательнице, скорбящих радосте, обидимых покровительнице! Зриши мою беду, зриши мою скорбь, помози ми яко немощну, окорми мя яко странна. Обиду мою веси, разреши ту, яко волиши: яко не имам иныя помощи разве Тебе, ни иныя предстательницы, ни благия утешительницы, токмо Тебе, о Богомати, яко да сохраниши мя и покрыеши во веки веков. Аминь.

Келейные молитвы старцев и подвижников благочестия с тремя поклонами
(Как встанешь с поклоном утром)
Господи, благослови ми день сей прейти без греха и во вся дни живота моего не остави мя, да не погибну аз окаянный. (Поклон).

Пресвятая Госпоже Владычице Богородице, не остави мя от заступления Своего, да в день сей, и во все дни живота моего, аз окаянный не погибну. (Поклон).

Ангеле Божий, Хранителю мой святый, сохрани мя в день сей без греха и во все дни живота моего от всякого злоключения, да за беззакония моя аз окаянный не погибну. (Поклон).

Преподобному Александру Свирскому
(Память 12 сентября)
О преподобне и богоносне отче наш Александре! Испроси нам вся к житию сему временному благопотребная, паче же к вечному спасению нашему нужная. Буди нам, рабам Божиим (имена), чудотворче святый, во всякой скорби и обстоянии скорый помощник. Наипаче же в час кончины нашея явися нам заступник благосердый, да не предани будем на мытарствах воздушных власти злобнаго миродержца, но да сподобимся непреткновеннаго восхода во Царствие Небесное. Ей, отче, молитвенниче наш присный! Не посрами упования нашего, не презри смиренных молений наших, но присно о нас пред престолом Живоначальныя Троицы предстательствуй, да сподобимся вкупе с тобою и со всеми святыми, аще и недостойни есмы, в селениих райских славити велите, благодать и милость Единаго в Троице Бога, Отца и Сына и Святаго Духа, во веки веков.

Святому великомученику Димитрию Солунскому
(Память 8 ноября)
Святый великомучениче Христов Димитрие! Предстоя со дерзновением Небесному Царю, испроси у Него прощение согрешений наших и о еже избавитися нам, окаянным (имена) от всегубительныя язвы, огня и вечныя казни. Моли благость Его, еже ущедрити приход (дом) сей и храм наш. Испроси нам благодатное укрепление на дела благая, да благоугодное Владыце нашему Христу Богу зде творяще, сподобимся молитвами Твоими наследовати Царствие Небесное и тамо прославляти Его, со Отцем и Святым Духом, во веки веков.

Св. Архангелу Гавриилу
(Благовестник таин Божиих и служитель чудес, возвеститель радости и спасения).
О святый Архангеле Гаврииле! Всеусердно молим тя, настави нас, раб Божиих (имена), к покаянию от злых дел и ко утверждению в вере нашей, укрепи и огради души наша от искушений прельстительных и умоли Создателя нашего о отпущении грехов наших. О святый великий Гаврииле Архангеле! Не презри нас, грешных, молящихся тебе о помощи и заступлении твоем, в веце сем и в будущем, но присно помощник нам явися, да непрестанно славим Отца и Сына и Святаго Духа державу и твое предстательство во веки веков.

Св. Архангелу Рафаилу
(Врачеватель Божий, целитель душевных недугов).
О святый Архангеле Рафаиле! Всеусердно молим тя, буди нам путеводитель в жизни нашей, сохрани от всех видимых и невидимых враг, исцели душевныя и телесныя болезни наша, управи жизнь нашу к покаянию во гресех и ко творению добрых дел. О, святый великий Рафаиле Архангеле! Услыши нас, грешных раб Божиих (имена), молящихся тебе, и сподоби в здешней и будущей жизни благодарити и славити общаго Создателя нашего в безконечныя веки веков. 
 

Св. Димитрию Ростовскому
(О заступничестве вдовиц и сирот, о сострадании к нищим, сирым и беззащитным, о помощи в бедности и нужде, о помощи страдальцам, изнемогающим грудной болезнью).
О святителю Димитрие, великий угодниче Христов, златоусте Российский! Услыши нас грешных, молящихся тебе, и принеси молитву нашу к Человеколюбцу Богу о рабах Божиих (имена). Умоли Его благосердие, да не осудит нас по беззаконием нашим, но да сотворит с нами по милости Своей. Испроси нам у Христа Бога нашего мирное и безмятежное житие, здравие душевное и телесное. Даруй нам богоугодно прейти поприще временныя жизни, избави нас от воздушных мытарств и настави нас на путь, ведущий в селения праведных: подаждь нам твое архипастырское и святое благословение, да оным осеняеми, избавимся от козней лукаваго и избегнем от всякой беды и напасти. Услыши моление наше, отче Димитрие, и моли непрестанно о нас Всесильнаго Бога, славимаго и покланяемаго в трёх ипостасех, Емуже подобает всякая слава, честь и держава во веки веков.
Перед учением
Преблагий Господи, ниспосли нам благодать Духа Твоего Святаго, дарствующаго смысл и укрепляющаго душевныя наши силы, дабы, внимая преподаваемому нам учению, возросли мы Тебе, нашему Создателю, во славу, родителем же нашим на утешение, Церкви и Отечеству на пользу.


После учения
Благодарим Тебе, Создателю, яко сподобил еси нас благодати Твоея, во еже внимати учению. Благослови наших начальников, родителей и учителей, ведущих нас к познанию блага, и подаждь нам силу и крепость к продолжению учения сего.


Об отроке неудобоучащемся
Господь Иисус Христос Бог наш, вселившийся в сердца двунадесятых Апостолов нелицемерно, благодатью Всесвятаго Духа, сошедшаго в виде огненных язык, и сих устне отверзый и начаша глаголати иными языки: Сам Господь Иисус Христос Бог наш, ниспосли Того Духа Твоего Святаго на отроча сие (имя) и насади во ушеса сердца его священныя писания, яже рука Твоя пречистая на скрижалях начерта законоположнику Моисею, ныне и присно, и во веки веков. Аминь.

Молитва на студные (постыдные) помыслы
Владыко Господи Боже мой, егоже в руках жребий мой, заступи мя по милости Твоей и не остави мя погибнути со беззаконии моими, ниже воли последовати похотствующия плоти на дух. Создание Твое есмь, не презри дело руку Твоею, не отвратися, ущедри, но не уничижи: не презри мя, Господи, яко немощен есмь, яко к Тебе прибегох, покровителю моему Богу, исцели душу мою, яко согреших Тебе. Спаси мя ради милости Твоея, яко к Тебе привержен есмь от юности моея, да посрамятся ищущии отринути от Тебе деянми нечистыми, помышленми нелепыми, воспоминаньми неполезными. Отгони от мене всякую скверну, злобы излишество, яко Ты еси един Свят, един Крепкий, един Безсмертный, во всех имеяй могущество безприкладное, и Тобою дается всем яже на диавола и его воинства крепость.

Яко подобает Тебе всякая слава, честь и поклонение, Отцу, и Сыну, и Святому Духу, ныне и присно, и во веки веков. Аминь.

 

Молитва о заключённых
Господи Иисусе Христе, Боже наш, святаго Апостола Твоего Петра от уз и темницы без всякаго вреда свободивый, приими, смиренно молим Ти ся, моление сие милостивно во оставление грехов раба Твоего (имя), в темницу всаженного, и молитвами того, яко человеколюбец, всесильною Твоею десницею от всякаго злаго обстояния избави и на свободу изведи.

